
ಕೃಷ್ಣ  ಯಜುರ್ವೇದೀಯ  ತೈತ್ತಿರೀಯ  ಸಂಹಿತಾಯಾಂ
ಸಪ್ತಮಕಾಣ್ಡೇ  ಚತುರ್ಥಃ  ಪ್ರಶ್ನಃ  – ಸತ್ರಕರ್ಮನಿರೂಪಣಂ

ಓ -ನ್ನಮಃ  ಪರಮಾತ್ಮನೇ , ಶ್ರೀ  ಮಹಾಗಣಪತಯೇ  ನಮಃ ,
ಶ್ರೀ  ಗುರುಭ್ಯೋ  ನಮಃ  ।  ಹ॒ರಿಃ॒  ಓಮ್  ॥

ಬೃಹ॒ಸ್ಪತಿ॑ರಕಾಮಯತ॒  ಶ್ರನ್ಮೇ॑  ದೇ॒ವಾ  ದಧೀ॑ರ॒ -
ನ್ಗಚ್ಛೇ॑ಯ -ಮ್ಪುರೋ॒ಧಾಮಿತಿ॒  ಸ  ಏ॒ತ -
ಞ್ಚ॑ತುರ್ವಿಗ್ಂಶತಿರಾ॒ತ್ರ -ಮ॑ಪಶ್ಯ॒ -ತ್ತಮಾ -ಽಹ॑ರ॒ -
ತ್ತೇನಾ॑ಯಜತ॒  ತತೋ॒  ವೈ  ತಸ್ಮೈ॒  ಶ್ರದ್ದೇ॒ವಾ
ಅದ॑ಧ॒ತಾಗ॑ಚ್ಛ -ತ್ಪುರೋ॒ಧಾಂ -ಯಁ  ಏ॒ವಂ -ವಿಁ॒ದ್ವಾಗ್ಂಸ॑ -
ಶ್ಚತುರ್ವಿಗ್ಂಶತಿರಾ॒ತ್ರ -ಮಾಸ॑ತೇ॒  ಶ್ರದೇ᳚ಭ್ಯೋ
ಮನು॒ಷ್ಯಾ॑  ದಧತೇ॒  ಗಚ್ಛ॑ನ್ತಿ  ಪುರೋ॒ಧಾ -
ಞ್ಜ್ಯೋತಿ॒ರ್ಗೌರಾಯು॒ರಿತಿ॑  ತ್ರ್ಯ॒ಹಾ  ಭ॑ವನ್ತೀ॒ಯಂ -
ವಾಁವ  ಜ್ಯೋತಿ॑ರ॒ನ್ತರಿ॑ಖ್ಷ॒ -ಙ್ಗೌರ॒ಸಾ -ವಾಯು॑ - [-
ವಾಯುಃ॑ , ಇ॒ಮಾನೇ॒ವ ] 1

-ರಿ॒ಮಾನೇ॒ವ  ಲೋ॒ಕಾನ॒ಭ್ಯಾರೋ॑ಹನ್ತ್ಯಭಿ  ಪೂ॒ರ್ವ -
ನ್ತ್ರ್ಯ॒ಹಾ  ಭ॑ವನ್ತ್ಯಭಿಪೂ॒ರ್ವಮೇ॒ವ  ಸು॑ವ॒ರ್ಗಂ -
ಲೋಁ॒ಕಮ॒ಭ್ಯಾರೋ॑ಹ॒ನ್ತ್ಯಸ॑ತ್ರಂ॒ -ವಾಁ  ಏ॒ತ -
ದ್ಯದ॑ಛನ್ದೋ॒ಮಂ -ಯಁಚ್ಛ॑ನ್ದೋ॒ಮಾ  ಭವ॑ನ್ತಿ॒  ತೇನ॑
ಸ॒ತ್ರ -ನ್ದೇ॒ವತಾ॑  ಏ॒ವ  ಪೃ॒ಷ್ಠೈರವ॑  ರುನ್ಧತೇ
ಪ॒ಶೂಞ್ಛ॑ನ್ದೋ॒ಮೈರೋಜೋ॒  ವೈ  ವೀ॒ರ್ಯ॑ -ಮ್ಪೃ॒ಷ್ಠಾನಿ॑
ಪ॒ಶವ॑ -ಶ್ಛನ್ದೋ॒ಮಾ  ಓಜ॑ಸ್ಯೇ॒ವ  ವೀ॒ರ್ಯೇ॑  ಪ॒ಶುಷು॒
ಪ್ರತಿ॑  ತಿಷ್ಠನ್ತಿ  ಬೃಹ -ದ್ರಥನ್ತ॒ರಾಭ್ಯಾಂ᳚ -
ಯಁನ್ತೀ॒ಯಂ -ವಾಁವ  ರ॑ಥನ್ತ॒ರಮ॒ಸೌ  ಬೃ॒ಹದಾ॒ಭ್ಯಾಮೇ॒ವ  [ ]
2

ಯ॒ನ್ತ್ಯಥೋ॑  ಅ॒ನಯೋ॑ರೇ॒ವ  ಪ್ರತಿ॑  ತಿಷ್ಠನ್ತ್ಯೇ॒ತೇ
ವೈ  ಯ॒ಜ್ಞಸ್ಯಾ᳚ಞ್ಜ॒ಸಾಯ॑ನೀ  ಸ್ರು॒ತೀ  ತಾಭ್ಯಾ॑ಮೇ॒ವ
ಸು॑ವ॒ರ್ಗಂ -ಲೋಁ॒ಕಂ -ಯಁ॑ನ್ತಿ
ಚತುರ್ವಿಗ್ಂಶತಿರಾ॒ತ್ರೋ  ಭ॑ವತಿ॒
ಚತು॑ರ್ವಿಗ್ಂಶತಿರರ್ಧಮಾ॒ಸಾ -ಸ್ಸಂ॑ ವಁಥ್ಸ॒ರ -ಸ್ಸಂ॑ 
ವಁಥ್ಸ॒ರ -ಸ್ಸು॑ವ॒ರ್ಗೋ  ಲೋ॒ಕ -ಸ್ಸಂ॑ ವಁಥ್ಸ॒ರ  ಏ॒ವ



ಸು॑ವ॒ರ್ಗೇ  ಲೋ॒ಕೇ  ಪ್ರತಿ॑  ತಿಷ್ಠ॒ನ್ತ್ಯಥೋ॒
ಚತು॑ರ್ವಿಗ್ಂಶತ್ಯಖ್ಷರಾ  ಗಾಯ॒ತ್ರೀ  ಗಾ॑ಯ॒ತ್ರೀ
ಬ್ರ॑ಹ್ಮವರ್ಚ॒ಸ -ಙ್ಗಾ॑ಯತ್ರಿ॒ಯೈವ
ಬ್ರ॑ಹ್ಮವರ್ಚ॒ಸಮವ॑  ರುನ್ಧತೇ  ಽತಿರಾ॒ತ್ರಾವ॒ಭಿತೋ॑
ಭವತೋ  ಬ್ರಹ್ಮವರ್ಚ॒ಸಸ್ಯ॒  ಪರಿ॑ಗೃಹೀತ್ಯೈ  ॥  3 ॥
(ಅ॒ಸಾವಾಯು॑  – ರಾ॒ಭ್ಯಾಮೇ॒ವ  –
ಪಞ್ಚ॑ಚತ್ವಾರಿಗ್ಂಶಚ್ಚ ) (ಅ . 1)

ಯಥಾ॒  ವೈ  ಮ॑ನು॒ಷ್ಯಾ॑  ಏ॒ವ -ನ್ದೇ॒ವಾ  ಅಗ್ರ॑  ಆಸ॒ -ನ್ತೇ॑ -
ಽಕಾಮಯ॒ನ್ತಾ -ಽವ॑ರ್ತಿ -ಮ್ಪಾ॒ಪ್ಮಾನ॑ -ಮ್ಮೃ॒ತ್ಯು -
ಮ॑ಪ॒ಹತ್ಯ॒  ದೈವೀಗ್ಂ॑  ಸ॒ಗ್ಂ॒ಸದ॑ -ಙ್ಗಚ್ಛೇ॒ಮೇತಿ॒  ತ
ಏ॒ತ -ಞ್ಚ॑ತುರ್ವಿಗ್ಂಶತಿರಾ॒ತ್ರ -ಮ॑ಪಶ್ಯ॒ -ನ್ತಮಾ -
ಽಹ॑ರ॒ -ನ್ತೇನಾ॑ಯಜನ್ತ॒  ತತೋ॒  ವೈ  ತೇ -ಽವ॑ರ್ತಿ -
ಮ್ಪಾ॒ಪ್ಮಾನ॑ -ಮ್ಮೃ॒ತ್ಯು -ಮ॑ಪ॒ಹತ್ಯ॒  ದೈವೀಗ್ಂ॑
ಸ॒ಗ್ಂ॒ಸದ॑ಮಗಚ್ಛ॒ನ್॒ . ಯ  ಏ॒ವಂ -ವಿಁ॒ದ್ವಾಗ್ಂಸ॑ -
ಶ್ಚತುರ್ವಿಗ್ಂಶತಿರಾ॒ತ್ರ -ಮಾಸ॒ತೇ -ಽವ॑ರ್ತಿಮೇ॒ವ
ಪಾ॒ಪ್ಮಾನ॑ -ಮಪ॒ಹತ್ಯ॒  ಶ್ರಿಯ॑ -ಙ್ಗಚ್ಛನ್ತಿ॒  ಶ್ರೀರ್ 
ಹಿ  ಮ॑ನು॒ಷ್ಯ॑ಸ್ಯ॒  [ಶ್ರೀರ್ ಹಿ  ಮ॑ನು॒ಷ್ಯ॑ಸ್ಯ , ದೈವೀ॑
ಸ॒ಗ್ಂ॒ಸ -ಜ್ಜ್ಯೋತಿ॑ -] 4

ದೈವೀ॑  ಸ॒ಗ್ಂ॒ಸ -ಜ್ಜ್ಯೋತಿ॑ -ರತಿರಾ॒ತ್ರೋ  ಭ॑ವತಿ
ಸುವ॒ರ್ಗಸ್ಯ॑  ಲೋ॒ಕಸ್ಯಾನು॑ಖ್ಯಾತ್ಯೈ॒  ಪೃಷ್ಠ್ಯ॑ -
ಷ್ಷಡ॒ಹೋ  ಭ॑ವತಿ॒  ಷ -ಡ್ವಾ  ಋ॒ತವ॑ -ಸ್ಸಂ ವಁಥ್ಸ॒ರಸ್ತ -
ಮ್ಮಾಸಾ॑  ಅರ್ಧಮಾ॒ಸಾ  ಋ॒ತವಃ॑  ಪ್ರ॒ವಿಶ್ಯ॒  ದೈವೀಗ್ಂ॑
ಸ॒ಗ್ಂ॒ಸದ॑ಮಗಚ್ಛ॒ನ್॒ . ಯ  ಏ॒ವಂ -ವಿಁ॒ದ್ವಾಗ್ಂಸ॑ -
ಶ್ಚತುರ್ವಿಗ್ಂಶತಿರಾ॒ತ್ರಮಾಸ॑ತೇ  ಸಂ ವಁಥ್ಸ॒ರಮೇ॒ವ
ಪ್ರ॒ವಿಶ್ಯ॒  ವಸ್ಯ॑ಸೀಗ್ಂ  ಸ॒ಗ್ಂ॒ಸದ॑ -ಙ್ಗಚ್ಛನ್ತಿ॒
ತ್ರಯ॑ಸ್ತ್ರಯಸ್ತ್ರಿ॒ಗ್ಂ॒ಶಾ  ಅ॒ವಸ್ತಾ᳚ -ದ್ಭವನ್ತಿ॒
ತ್ರಯ॑ಸ್ತ್ರಯಸ್ತ್ರಿ॒ಗ್ಂ॒ಶಾಃ  ಪ॒ರಸ್ತಾ᳚ -
ತ್ತ್ರಯಸ್ತ್ರಿ॒ಗ್ಂ॒ಶೈರೇ॒ವೋಭ॒ಯತೋ  ಽವ॑ರ್ತಿ -
ಮ್ಪಾ॒ಪ್ಮಾನ॑ಮಪ॒ಹತ್ಯ॒  ದೈವೀಗ್ಂ॑  ಸ॒ಗ್ಂ॒ಸದ॑ -
ಮ್ಮದ್ಧ್ಯ॒ತೋ  [ಸ॒ಗ್ಂ॒ಸದ॑ -ಮ್ಮದ್ಧ್ಯ॒ತಃ ,
ಗ॒ಚ್ಛ॒ನ್ತಿ॒  ಪೃ॒ಷ್ಠಾನಿ॒  ಹಿ ] 5

ಗ॑ಚ್ಛನ್ತಿ  ಪೃ॒ಷ್ಠಾನಿ॒  ಹಿ  ದೈವೀ॑  ಸ॒ಗ್ಂ॒ಸಜ್ಜಾ॒ಮಿ
ವಾ  ಏ॒ತ -ತ್ಕು॑ರ್ವನ್ತಿ॒  ಯ -
ತ್ತ್ರಯ॑ಸ್ತ್ರಯಸ್ತ್ರಿ॒ಗ್ಂ॒ಶಾ  ಅ॒ನ್ವಞ್ಚೋ॒
ಮದ್ಧ್ಯೇ -ಽನಿ॑ರುಕ್ತೋ  ಭವತಿ॒
ತೇನಾಜಾ᳚ಮ್ಯೂ॒ರ್ಧ್ವಾನಿ॑  ಪೃ॒ಷ್ಠಾನಿ॑
ಭವನ್ತ್ಯೂ॒ರ್ಧ್ವಾ -ಶ್ಛ॑ನ್ದೋ॒ಮಾ  ಉ॒ಭಾಭ್ಯಾಗ್ಂ॑
ರೂ॒ಪಾಭ್ಯಾಗ್ಂ॑  ಸುವ॒ರ್ಗಂ -ಲೋಁ॒ಕಂ -



ಯಁ॒ನ್ತ್ಯಸ॑ತ್ರಂ॒ -ವಾಁ  ಏ॒ತ -ದ್ಯದ॑ಛನ್ದೋ॒ಮಂ -
ಯಁಚ್ಛ॑ನ್ದೋ॒ಮಾ  ಭವ॑ನ್ತಿ॒  ತೇನ॑  ಸ॒ತ್ರ -ನ್ದೇ॒ವತಾ॑
ಏ॒ವ  ಪೃ॒ಷ್ಠೈರವ॑  ರುನ್ಧತೇ  ಪ॒ಶೂಞ್ಛ॑ನ್ದೋ॒ಮೈರೋಜೋ॒
ವೈ  ವೀ॒ರ್ಯ॑ -ಮ್ಪೃ॒ಷ್ಠಾನಿ॑  ಪ॒ಶವ॑ - [ಪ॒ಶವಃ॑ ,
ಛ॒ನ್ದೋ॒ಮಾ  ಓಜ॑ಸ್ಯೇ॒ವ ] 6

-ಶ್ಛನ್ದೋ॒ಮಾ  ಓಜ॑ಸ್ಯೇ॒ವ  ವೀ॒ರ್ಯೇ॑  ಪ॒ಶುಷು॒  ಪ್ರತಿ॑
ತಿಷ್ಠನ್ತಿ॒  ತ್ರಯ॑ಸ್ತ್ರಯಸ್ತ್ರಿ॒ಗ್ಂ॒ಶಾ  ಅ॒ವಸ್ತಾ᳚
-ದ್ಭವನ್ತಿ॒  ತ್ರಯ॑ಸ್ತ್ರಯಸ್ತ್ರಿ॒ಗ್ಂ॒ಶಾಃ
ಪ॒ರಸ್ತಾ॒ನ್ಮದ್ಧ್ಯೇ॑  ಪೃ॒ಷ್ಠಾನ್ಯುರೋ॒  ವೈ
ತ್ರ॑ಯಸ್ತ್ರಿ॒ಗ್ಂ॒ಶಾ  ಆ॒ತ್ಮಾ  ಪೃ॒ಷ್ಠಾನ್ಯಾ॒ತ್ಮನ॑
ಏ॒ವ  ತ -ದ್ಯಜ॑ಮಾನಾ॒ -ಶ್ಶರ್ಮ॑  ನಹ್ಯ॒ನ್ತೇ -ಽನಾ᳚ರ್ತ್ಯೈ
ಬೃಹ -ದ್ರಥನ್ತ॒ರಾಭ್ಯಾಂ᳚ -ಯಁನ್ತೀ॒ಯಂ -ವಾಁವ
ರ॑ಥನ್ತ॒ರಮ॒ಸೌ  ಬೃ॒ಹದಾ॒ಭ್ಯಾಮೇ॒ವ  ಯ॒ನ್ತ್ಯಥೋ॑
ಅ॒ನಯೋ॑ರೇ॒ವ  ಪ್ರತಿ॑  ತಿಷ್ಠನ್ತ್ಯೇ॒ತೇ  ವೈ
ಯ॒ಜ್ಞಸ್ಯಾ᳚ಞ್ಜ॒ಸಾಯ॑ನೀ  ಸ್ರು॒ತೀ  ತಾಭ್ಯಾ॑ಮೇ॒ವ  [
ತಾಭ್ಯಾ॑ಮೇ॒ವ , ಸು॒ವ॒ರ್ಗಂ -ಲೋಁ॒ಕಂ -ಯಁ॑ನ್ತಿ॒ ] 7

ಸು॑ವ॒ರ್ಗಂ -ಲೋಁ॒ಕಂ -ಯಁ॑ನ್ತಿ॒  ಪರಾ᳚ಞ್ಚೋ॒  ವಾ  ಏ॒ತೇ
ಸು॑ವ॒ರ್ಗಂ -ಲೋಁ॒ಕಮ॒ಭ್ಯಾರೋ॑ಹನ್ತಿ॒  ಯೇ
ಪ॑ರಾ॒ಚೀನಾ॑ನಿ  ಪೃ॒ಷ್ಠಾನ್ಯು॑ಪ॒ಯನ್ತಿ॑  ಪ್ರ॒ತ್ಯಂ
ಷ॑ಡ॒ಹೋ  ಭ॑ವತಿ  ಪ್ರ॒ತ್ಯವ॑ರೂಢ್ಯಾ॒  ಅಥೋ॒
ಪ್ರತಿ॑ಷ್ಠಿತ್ಯಾ  ಉ॒ಭಯೋ᳚ರ್ಲೋ॒ಕಯೋರ॑  ಋ॒ದ್ಧ್ವೋ -
ತ್ತಿ॑ಷ್ಠನ್ತಿ  ತ್ರಿ॒ವೃತೋ -ಽಧಿ॑  ತ್ರಿ॒ವೃತ॒ಮುಪ॑
ಯನ್ತಿ॒  ಸ್ತೋಮಾ॑ನಾ॒ಗ್ಂ॒  ಸಮ್ಪ॑ತ್ತ್ಯೈ  ಪ್ರಭ॒ವಾಯ॒
ಜ್ಯೋತಿ॑ರಗ್ನಿಷ್ಟೋ॒ಮೋ  ಭ॑ವತ್ಯ॒ಯಂ -ವಾಁವ  ಸ  ಖ್ಷಯೋ॒ -
ಽಸ್ಮಾದೇ॒ವ  ತೇನ॒  ಖ್ಷಯಾ॒ನ್ನ  ಯ॑ನ್ತಿ
ಚತುರ್ವಿಗ್ಂಶತಿರಾ॒ತ್ರೋ  ಭ॑ವತಿ॒
ಚತು॑ರ್ವಿಗ್ಂಶತಿರರ್ಧಮಾ॒ಸಾ -ಸ್ಸಂ॑ ವಁಥ್ಸ॒ರ -ಸ್ಸಂ॑ 
ವಁಥ್ಸ॒ರ -ಸ್ಸು॑ವ॒ರ್ಗೋ  ಲೋ॒ಕ -ಸ್ಸಂ॑ ವಁಥ್ಸ॒ರ  ಏ॒ವ
ಸು॑ವ॒ರ್ಗೇ  ಲೋ॒ಕೇ  ಪ್ರತಿ॑  ತಿಷ್ಠ॒ನ್ತ್ಯಥೋ॒
ಚತು॑ರ್ವಿಗ್ಂಶತ್ಯಖ್ಷರಾ  ಗಾಯ॒ತ್ರೀ  ಗಾ॑ಯ॒ತ್ರೀ
ಬ್ರ॑ಹ್ಮವರ್ಚ॒ಸ -ಙ್ಗಾ॑ಯತ್ರಿ॒ಯೈವ
ಬ್ರ॑ಹ್ಮವರ್ಚ॒ಸಮವ॑  ರುನ್ಧತೇ  ಽತಿರಾ॒ತ್ರಾವ॒ಭಿತೋ॑
ಭವತೋ  ಬ್ರಹ್ಮವರ್ಚ॒ಸಸ್ಯ॒  ಪರಿ॑ಗೃಹೀತ್ಯೈ  ॥  8 ॥
(ಮ॒ನು॒ಷ್ಯ॑ಸ್ಯ  – ಮಧ್ಯ॒ತಃ  – ಪ॒ಶವ॒  –
ಸ್ತಾಭ್ಯಾ॑ಮೇ॒ವ  – ಸಂ॑ ವಁಥ್ಸ॒ರ  –
ಶ್ಚತು॑ರ್ವಿಗ್ಂಶತಿಶ್ಚ ) (ಅ . 2)

ಋ॒ಖ್ಷಾ  ವಾ  ಇ॒ಯಮ॑ಲೋ॒ಮಕಾ॑ -ಽಽಸೀ॒ -ಥ್ಸಾ -
ಽಕಾ॑ಮಯ॒ತೌಷ॑ಧೀಭಿ॒ -ರ್ವನ॒ಸ್ಪತಿ॑ಭಿಃ॒  ಪ್ರ



ಜಾ॑ಯೇ॒ಯೇತಿ॒  ಸೈತಾಸ್ತ್ರಿ॒ಗ್ಂ॒ಶತ॒ಗ್ಂ॒
ರಾತ್ರೀ॑ರಪಶ್ಯ॒ -ತ್ತತೋ॒  ವಾ  ಇ॒ಯಮೋಷ॑ಧೀಭಿ॒ -
ರ್ವನ॒ಸ್ಪತಿ॑ಭಿಃ॒  ಪ್ರಾಜಾ॑ಯತ॒  ಯೇ  ಪ್ರ॒ಜಾಕಾ॑ಮಾಃ
ಪ॒ಶುಕಾ॑ಮಾ॒ -ಸ್ಸ್ಯುಸ್ತ  ಏ॒ತಾ  ಆ॑ಸೀರ॒ -ನ್ಪ್ರೈವ
ಜಾ॑ಯನ್ತೇ  ಪ್ರ॒ಜಯಾ॑  ಪ॒ಶುಭಿ॑ರಿ॒ಯಂ -ವಾಁ
ಅ॑ಖ್ಷುದ್ಧ್ಯ॒ -ಥ್ಸೈತಾಂ -ವಿಁ॒ರಾಜ॑ಮಪಶ್ಯ॒ -
ತ್ತಾಮಾ॒ತ್ಮ -ನ್ಧಿ॒ತ್ವಾ -ಽನ್ನಾದ್ಯ॒ಮವಾ॑
ಽರು॒ನ್ಧೌಷ॑ಧೀ॒ - [-ಽರು॒ನ್ಧೌಷ॑ಧೀಃ , ವನ॒ಸ್ಪತೀ᳚ -
ನ್ಪ್ರ॒ಜಾ -] 9

-ರ್ವನ॒ಸ್ಪತೀ᳚ -ನ್ಪ್ರ॒ಜಾ -ಮ್ಪ॒ಶೂ -ನ್ತೇನಾ॑ವರ್ಧತ॒  ಸಾ
ಜೇ॒ಮಾನ॑ -ಮ್ಮಹಿ॒ಮಾನ॑ -ಮಗಚ್ಛ॒ದ್ಯ  ಏ॒ವಂ -
ವಿಁ॒ದ್ವಾಗ್ಂಸ॑  ಏ॒ತಾ  ಆಸ॑ತೇ  ವಿ॒ರಾಜ॑ಮೇ॒ವಾ -ಽಽತ್ಮ -
ನ್ಧಿ॒ತ್ವಾ -ಽನ್ನಾದ್ಯ॒ಮವ॑  ರುನ್ಧತೇ॒  ವರ್ಧ॑ನ್ತೇ
ಪ್ರ॒ಜಯಾ॑  ಪ॒ಶುಭಿ॑ರ್ಜೇ॒ಮಾನ॑ -ಮ್ಮಹಿ॒ಮಾನ॑ -
ಙ್ಗಚ್ಛನ್ತಿ॒  ಜ್ಯೋತಿ॑ರತಿರಾ॒ತ್ರೋ  ಭ॑ವತಿ
ಸುವ॒ರ್ಗಸ್ಯ॑  ಲೋ॒ಕಸ್ಯಾನು॑ಖ್ಯಾತ್ಯೈ॒  ಪೃಷ್ಠ್ಯ॑ -
ಷ್ಷಡ॒ಹೋ  ಭ॑ವತಿ॒  ಷ -ಡ್ವಾ  ಋ॒ತವ॒ -ಷ್ಷಟ್  ಪೃ॒ಷ್ಠಾನಿ॑
ಪೃ॒ಷ್ಠೈರೇ॒ವರ್ತೂನ॒ನ್ವಾ -ರೋ॑ಹನ್ತ್ಯೃ॒ತುಭಿ॑ -ಸ್ಸಂ 
ವಁಥ್ಸ॒ರ -ನ್ತೇ  ಸಂ॑ ವಁಥ್ಸ॒ರ  ಏ॒ವ  [ ] 10

ಪ್ರತಿ॑  ತಿಷ್ಠನ್ತಿ  ತ್ರಯಸ್ತ್ರಿ॒ಗ್ಂ॒ಶಾ -
ತ್ತ್ರ॑ಯಸ್ತ್ರಿ॒ಗ್ಂ॒ಶಮುಪ॑  ಯನ್ತಿ  ಯ॒ಜ್ಞಸ್ಯ॒
ಸನ್ತ॑ತ್ಯಾ॒  ಅಥೋ᳚  ಪ್ರ॒ಜಾಪ॑ತಿ॒ರ್ವೈ
ತ್ರ॑ಯಸ್ತ್ರಿ॒ಗ್ಂ॒ಶಃ  ಪ್ರ॒ಜಾಪ॑ತಿಮೇ॒ವಾ -
ಽಽರ॑ಭನ್ತೇ॒  ಪ್ರತಿ॑ಷ್ಠಿತ್ಯೈ  ತ್ರಿಣ॒ವೋ  ಭ॑ವತಿ॒
ವಿಜಿ॑ತ್ಯಾ  ಏಕವಿ॒ಗ್ಂ॒ಶೋ  ಭ॑ವತಿ॒  ಪ್ರತಿ॑ಷ್ಠಿತ್ಯಾ॒
ಅಥೋ॒  ರುಚ॑ಮೇ॒ವಾ -ಽಽತ್ಮ -ನ್ದ॑ಧತೇ
ತ್ರಿ॒ವೃದ॑ಗ್ನಿ॒ಷ್ಟು -ದ್ಭ॑ವತಿ  ಪಾ॒ಪ್ಮಾನ॑ಮೇ॒ವ
ತೇನ॒  ನಿರ್ದ॑ಹ॒ನ್ತೇ -ಽಥೋ॒  ತೇಜೋ॒  ವೈ  ತ್ರಿ॒ವೃ -ತ್ತೇಜ॑
ಏ॒ವಾ -ಽಽತ್ಮ -ನ್ದ॑ಧತೇ  ಪಞ್ಚದ॒ಶ  ಇ॑ನ್ದ್ರಸ್ತೋ॒ಮೋ
ಭ॑ವತೀನ್ದ್ರಿ॒ಯ -ಮೇ॒ವಾ -ಽವ॑  [ಭ॑ವತೀನ್ದ್ರಿ॒ಯ -ಮೇ॒ವಾ -
ಽವ॑ , ರು॒ನ್ಧ॒ತೇ॒  ಸ॒ಪ್ತ॒ದ॒ಶೋ
ಭ॑ವತ್ಯ॒ನ್ನಾದ್ಯ॒ಸ್ಯಾ ] 11

ರುನ್ಧತೇ  ಸಪ್ತದ॒ಶೋ  ಭ॑ವತ್ಯ॒ನ್ನಾದ್ಯ॒ಸ್ಯಾ
ವ॑ರುದ್ಧ್ಯಾ॒  ಅಥೋ॒  ಪ್ರೈವ  ತೇನ॑  ಜಾಯನ್ತ  ಏಕವಿ॒ಗ್ಂ॒ಶೋ
ಭ॑ವತಿ॒  ಪ್ರತಿ॑ಷ್ಠಿತ್ಯಾ॒  ಅಥೋ॒  ರುಚ॑ಮೇ॒ವಾ -ಽಽತ್ಮ -
ನ್ದ॑ಧತೇ  ಚತುರ್ವಿ॒ಗ್ಂ॒ಶೋ  ಭ॑ವತಿ॒
ಅತು॑ರ್ವಿಗ್ಂಶತಿರರ್ಧಮಾ॒ಸಾ -ಸ್ಸಂ॑ ವಁಥ್ಸ॒ರ -ಸ್ಸಂ॑ 
ವಁಥ್ಸ॒ರ -ಸ್ಸು॑ವ॒ರ್ಗೋ  ಲೋ॒ಕ -ಸ್ಸಂ॑ ವಁಥ್ಸ॒ರ  ಏ॒ವ



ಸು॑ವ॒ರ್ಗೇ  ಲೋ॒ಕೇ  ಪ್ರತಿ॑  ತಿಷ್ಠ॒ನ್ತ್ಯಥೋ॑  ಏ॒ಷ  ವೈ
ವಿ॑ಷೂ॒ವಾನ್  ವಿ॑ಷೂ॒ವನ್ತೋ॑  ಭವನ್ತಿ॒  ಯ  ಏ॒ವಂ -
ವಿಁ॒ದ್ವಾಗ್ಂಸ॑  ಏ॒ತಾ  ಆಸ॑ತೇ  ಚತುರ್ವಿ॒ಗ್ಂ॒ಶಾ -
ತ್ಪೃ॒ಷ್ಠಾನ್ಯುಪ॑  ಯನ್ತಿ  ಸಂ ವಁಥ್ಸ॒ರ  ಏ॒ವ
ಪ್ರ॑ತಿ॒ಷ್ಠಾಯ॑  [ ] 12

ದೇ॒ವತಾ॑  ಅ॒ಭ್ಯಾರೋ॑ಹನ್ತಿ  ತ್ರಯಸ್ತ್ರಿ॒ಗ್ಂ॒ಶಾ -
ತ್ತ್ರ॑ಯಸ್ತ್ರಿ॒ಗ್ಂ॒ಶಮುಪ॑  ಯನ್ತಿ॒
ತ್ರಯ॑ಸ್ತ್ರಿಗ್ಂಶ॒ದ್ವೈ  ದೇ॒ವತಾ॑  ದೇ॒ವತಾ᳚ಸ್ವೇ॒ವ
ಪ್ರತಿ॑  ತಿಷ್ಠನ್ತಿ  ತ್ರಿಣ॒ವೋ  ಭ॑ವತೀ॒ಮೇ  ವೈ
ಲೋ॒ಕಾಸ್ತ್ರಿ॑ಣ॒ವ  ಏ॒ಷ್ವೇ॑ವ  ಲೋ॒ಕೇಷು॒  ಪ್ರತಿ॑
ತಿಷ್ಠನ್ತಿ॒  ದ್ವಾವೇ॑ಕವಿ॒ಗ್ಂ॒ಶೌ  ಭ॑ವತಃ॒
ಪ್ರತಿ॑ಷ್ಠಿತ್ಯಾ॒  ಅಥೋ॒  ರುಚ॑ಮೇ॒ವಾ -ಽಽತ್ಮ -ನ್ದ॑ಧತೇ
ಬ॒ಹವ॑ -ಷ್ಷೋಡ॒ಶಿನೋ॑  ಭವನ್ತಿ॒  ತಸ್ಮಾ᳚ -ದ್ಬ॒ಹವಃ॑
ಪ್ರ॒ಜಾಸು॒  ವೃಷಾ॑ಣೋ॒  ಯದೇ॒ತೇ  ಸ್ತೋಮಾ॒
ವ್ಯತಿ॑ಷಕ್ತಾ॒  ಭವ॑ನ್ತಿ॒  ತಸ್ಮಾ॑ದಿ॒ಯ  -ಮೋಷ॑ಧೀಭಿ॒ -
ರ್ವನ॒ಸ್ಪತಿ॑ಭಿ॒ -ರ್ವ್ಯತಿ॑ಷಕ್ತಾ॒  [-ರ್ವ್ಯತಿ॑ಷಕ್ತಾ ,
ವ್ಯತಿ॑ಷಜ್ಯನ್ತೇ ] 13

ವ್ಯತಿ॑ಷಜ್ಯನ್ತೇ  ಪ್ರ॒ಜಯಾ॑  ಪ॒ಶುಭಿ॒ರ್ಯ  ಏ॒ವಂ -
ವಿಁ॒ದ್ವಾಗ್ಂಸ॑  ಏ॒ತಾ  ಆಸ॒ತೇ  ಽಕೢ॑ಪ್ತಾ॒  ವಾ  ಏ॒ತೇ
ಸು॑ವ॒ರ್ಗಂ -ಲೋಁ॒ಕಂ -ಯಁ॑ನ್ತ್ಯುಚ್ಚಾವ॒ಚಾನ್  ಹಿ
ಸ್ತೋಮಾ॑ನುಪ॒ಯನ್ತಿ॒  ಯದೇ॒ತ  ಊ॒ರ್ಧ್ವಾಃ  ಕೢ॒ಪ್ತಾ -
ಸ್ಸ್ತೋಮಾ॒  ಭವ॑ನ್ತಿ  ಕೢ॒ಪ್ತಾ  ಏ॒ವ  ಸು॑ವ॒ರ್ಗಂ -ಲೋಁ॒ಕಂ
-ಯಁ॑ನ್ತ್ಯು॒ಭಯೋ॑ರೇ॒ಭ್ಯೋ  ಲೋ॒ಕಯೋಃ᳚  ಕಲ್ಪತೇ
ತ್ರಿ॒ಗ್ಂ॒ಶದೇ॒ತಾಸ್ತ್ರಿ॒ಗ್ಂ॒ಶದ॑ಖ್ಷರಾ
ವಿ॒ರಾಡನ್ನಂ॑ -ವಿಁ॒ರಾ -ಡ್ವಿ॒ರಾಜೈ॒ವಾನ್ನಾದ್ಯ॒ಮವ॑
ರುನ್ಧತೇ  ಽತಿರಾ॒ತ್ರಾವ॒ಭಿತೋ॑  ಭವತೋ॒
ಽನ್ನಾದ್ಯ॑ಸ್ಯ॒  ಪರಿ॑ಗೃಹೀತ್ಯೈ  ॥  14 ॥
(ಓಷ॑ಧೀಃ  – ಸಂ ವಁಥ್ಸ॒ರ  ಏ॒ವಾ  – ಽವ॑  – ಪ್ರತಿ॒ಷ್ಠಾಯ॒  –
ವ್ಯತಿ॑ಷ॒ಕ್ತ್ಯೈ  – ಕಾ॒ನ್ನಪ॑ಞ್ಚಾ॒ಶಚ್ಚ॑ ) (ಅ . 3)

ಪ್ರ॒ಜಾಪ॑ತಿ -ಸ್ಸುವ॒ರ್ಗಂ -ಲೋಁ॒ಕಮೈ॒ -ತ್ತ -ನ್ದೇ॒ವಾ
ಯೇನ॑ಯೇನ॒  ಛನ್ದ॒ಸಾ -ಽನು॒  ಪ್ರಾಯು॑ಞ್ಜತ॒  ತೇನ॒  ನಾ -
ಽಽಪ್ನು॑ವ॒ -ನ್ತ  ಏ॒ತಾ  ದ್ವಾತ್ರಿಗ್ಂ॑ಶತ॒ಗ್ಂ॒
ರಾತ್ರೀ॑ರಪಶ್ಯ॒ -ನ್ದ್ವಾತ್ರಿಗ್ಂ॑ಶದಖ್ಷರಾ
ಽನು॒ಷ್ಟುಗಾ -ನು॑ಷ್ಟುಭಃ  ಪ್ರ॒ಜಾಪ॑ತಿ॒ -ಸ್ಸ್ವೇನೈ॒ವ
ಛನ್ದ॑ಸಾ  ಪ್ರ॒ಜಾಪ॑ತಿ -ಮಾ॒ಪ್ತ್ವಾ  ಽಭ್ಯಾ॒ರುಹ್ಯ॑
ಸುವ॒ರ್ಗಂ -ಲೋಁ॒ಕಮಾ॑ಯ॒ನ್॒ . ಯ  ಏ॒ವಂ -ವಿಁ॒ದ್ವಾಗ್ಂಸ॑
ಏ॒ತಾ  ಆಸ॑ತೇ॒  ದ್ವಾತ್ರಿಗ್ಂ॑ಶದೇ॒ತಾ
ದ್ವಾತ್ರಿಗ್ಂ॑ಶದಖ್ಷರಾ  ಽನು॒ಷ್ಟುಗಾ -ನು॑ಷ್ಟುಭಃ



ಪ್ರ॒ಜಾಪ॑ತಿ॒ -ಸ್ಸ್ವೇನೈ॒ವ  ಛನ್ದ॑ಸಾ
ಪ್ರ॒ಜಾಪ॑ತಿಮಾ॒ಪ್ತ್ವಾ  ಶ್ರಿಯ॑ -ಙ್ಗಚ್ಛನ್ತಿ॒  [
ಶ್ರಿಯ॑ -ಙ್ಗಚ್ಛನ್ತಿ , ಶ್ರೀರ್ ಹಿ ] 15

ಶ್ರೀರ್ ಹಿ  ಮ॑ನು॒ಷ್ಯ॑ಸ್ಯ  ಸುವ॒ರ್ಗೋ  ಲೋ॒ಕೋ
ದ್ವಾತ್ರಿಗ್ಂ॑ಶದೇ॒ತಾ  ದ್ವಾತ್ರಿಗ್ಂ॑ಶದಖ್ಷರಾ -
ಽನು॒ಷ್ಟುಗ್ -ವಾಗ॑ನು॒ಷ್ಟು -ಫ್ಸರ್ವಾ॑ಮೇ॒ವ
ವಾಚ॑ಮಾಪ್ನುವನ್ತಿ॒  ಸರ್ವೇ॑  ವಾ॒ಚೋ  ವ॑ದಿ॒ತಾರೋ॑
ಭವನ್ತಿ॒  ಸರ್ವೇ॒  ಹಿ  ಶ್ರಿಯ॒ -ಙ್ಗಚ್ಛ॑ನ್ತಿ॒
ಜ್ಯೋತಿ॒ರ್ಗೌರಾಯು॒ರಿತಿ॑  ತ್ರ್ಯ॒ಹಾ  ಭ॑ವನ್ತೀ॒ಯಂ -
ವಾಁವ  ಜ್ಯೋತಿ॑ರ॒ನ್ತರಿ॑ಖ್ಷ॒ -
ಙ್ಗೌರ॒ಸಾವಾಯು॑ರಿ॒ಮಾನೇ॒ವ
ಲೋ॒ಕಾನ॒ಭ್ಯಾರೋ॑ಹನ್ತ್ಯಭಿಪೂ॒ರ್ವ -ನ್ತ್ರ್ಯ॒ಹಾ
ಭ॑ವನ್ತ್ಯಭಿಪೂ॒ರ್ವಮೇ॒ವ  ಸು॑ವ॒ರ್ಗಂ -
ಲೋಁ॒ಕಮ॒ಭ್ಯಾರೋ॑ಹನ್ತಿ  ಬೃಹ -ದ್ರಥನ್ತ॒ರಾಭ್ಯಾಂ᳚ -
ಯಁನ್ತೀ॒ - [-ಯಁನ್ತಿ , ಇ॒ಯಂ -ವಾಁವ ] 16

-ಯಂ -ವಾಁವ  ರ॑ಥನ್ತ॒ರಮ॒ಸೌ  ಬೃ॒ಹದಾ॒ಭ್ಯಾಮೇ॒ವ
ಯ॒ನ್ತ್ಯಥೋ॑  ಅ॒ನಯೋ॑ರೇ॒ವ  ಪ್ರತಿ॑  ತಿಷ್ಠನ್ತ್ಯೇ॒ತೇ
ವೈ  ಯ॒ಜ್ಞಸ್ಯಾ᳚ಞ್ಜ॒ಸಾಯ॑ನೀ  ಸ್ರು॒ತೀ  ತಾಭ್ಯಾ॑ಮೇ॒ವ
ಸು॑ವ॒ರ್ಗಂ -ಲೋಁ॒ಕಂ -ಯಁ॑ನ್ತಿ॒  ಪರಾ᳚ಞ್ಚೋ॒  ವಾ  ಏ॒ತೇ
ಸು॑ವ॒ರ್ಗಂ -ಲೋಁ॒ಕಮ॒ಭ್ಯಾರೋ॑ಹನ್ತಿ॒  ಯೇ
ಪರಾ॑ಚಸ್ತ್ರ್ಯ॒ಹಾನು॑ಪ॒ಯನ್ತಿ॑  ಪ್ರ॒ತ್ಯ -
ನ್ತ್ರ್ಯ॒ಹೋ  ಭ॑ವತಿ  ಪ್ರ॒ತ್ಯವ॑ರೂಢ್ಯಾ॒  ಅಥೋ॒
ಪ್ರತಿ॑ಷ್ಠಿತ್ಯಾ  ಉ॒ಭಯೋ᳚ರ್ಲೋ॒ಕಯೋರ್॑ . ಋ॒ದ್ಧ್ವೋ -
ತ್ತಿ॑ಷ್ಠನ್ತಿ॒  ದ್ವಾತ್ರಿಗ್ಂ॑ಶದೇ॒ತಾಸ್ತಾಸಾಂ॒ -ಯಾಁ
ಸ್ತ್ರಿ॒ಗ್ಂ॒ಶ -ತ್ತ್ರಿ॒ಗ್ಂ॒ಶದ॑ಖ್ಷರಾ  ವಿ॒ರಾಡನ್ನಂ॑
-ವಿಁ॒ರಾ -ಡ್ವಿ॒ರಾಜೈ॒ವಾ -ಽನ್ನಾದ್ಯ॒ಮವ॑  ರುನ್ಧತೇ॒  ಯೇ
ದ್ವೇ  ಅ॑ಹೋರಾ॒ತ್ರೇ  ಏ॒ವ  ತೇ  ಉ॒ಭಾಭ್ಯಾಗ್ಂ॑
ರೂ॒ಪಾಭ್ಯಾಗ್ಂ॑  ಸುವ॒ರ್ಗಂ -ಲೋಁ॒ಕಂ -
ಯಁ॑ನ್ತ್ಯತಿರಾ॒ತ್ರಾವ॒ಭಿತೋ॑  ಭವತಃ॒  ಪರಿ॑ಗೃಹೀತ್ಯೈ
॥  17 ॥
(ಗ॒ಚ್ಛ॒ನ್ತಿ॒  – ಯ॒ನ್ತಿ॒  – ತ್ರಿ॒ಗ್ಂ॒ಶದ॑ಖ್ಷರಾ॒  –
ದ್ವಾವಿಗ್ಂ॑ಶತಿಶ್ಚ ) (ಅ . 4)

ದ್ವೇ  ವಾವ  ದೇ॑ವಸ॒ತ್ರೇ  ದ್ವಾ॑ದಶಾ॒ಹಶ್ಚೈ॒ವ
ತ್ರ॑ಯಸ್ತ್ರಿಗ್ಂಶದ॒ಹಶ್ಚ॒  ಯ  ಏ॒ವಂ -
ವಿಁ॒ದ್ವಾಗ್ಂಸ॑ಸ್ತ್ರಯಸ್ತ್ರಿಗ್ಂಶದ॒ಹಮಾಸ॑ತೇ
ಸಾ॒ಖ್ಷಾದೇ॒ವ  ದೇ॒ವತಾ॑  ಅ॒ಭ್ಯಾರೋ॑ಹನ್ತಿ॒  ಯಥಾ॒  ಖಲು॒
ವೈ  ಶ್ರೇಯಾ॑ನ॒ಭ್ಯಾರೂ॑ಢಃ  ಕಾ॒ಮಯ॑ತೇ॒  ತಥಾ॑  ಕರೋತಿ॒
ಯದ್ಯ॑ವ॒ವಿದ್ಧ್ಯ॑ತಿ॒  ಪಾಪೀ॑ಯಾ -ನ್ಭವತಿ॒  ಯದಿ॒



ನಾವ॒ವಿದ್ಧ್ಯ॑ತಿ  ಸ॒ದೃಂ -ಯಁ  ಏ॒ವಂ -
ವಿಁ॒ದ್ವಾಗ್ಂಸ॑ಸ್ತ್ರಯಸ್ತ್ರಿಗ್ಂ - ಶದ॒ಹಮಾಸ॑ತೇ॒  ವಿ
ಪಾ॒ಪ್ಮನಾ॒  ಭ್ರಾತೃ॑ವ್ಯೇ॒ಣಾ -ಽಽ  ವ॑ರ್ತನ್ತೇ
ಽಹ॒ರ್ಭಾಜೋ॒  ವಾ  ಏ॒ತಾ  ದೇ॒ವಾ  ಅಗ್ರ॒  ಆ -ಽಹ॑ರ॒ - [ಆ -
ಽಹ॑ರನ್ನ್ , ಅಹ॒ರೇಕೋ  ಽಭ॑ಜ॒ತಾ -] 18

-ನ್ನಹ॒ರೇಕೋ  ಽಭ॑ಜ॒ತಾ -ಹ॒ರೇಕ॒ಸ್ತಾಭಿ॒ರ್ವೈತೇ
ಪ್ರ॒ಬಾಹು॑ಗಾರ್ಧ್ನುವ॒ನ್॒ . ಯ  ಏ॒ವಂ -
ವಿಁ॒ದ್ವಾಗ್ಂಸ॑ಸ್ತ್ರಯಸ್ತ್ರಿಗ್ಂಶದ॒ಹಮಾಸ॑ತೇ॒
ಸರ್ವ॑  ಏ॒ವ  ಪ್ರ॒ಬಾಹು॑ಗೃದ್ಧ್ನುವನ್ತಿ॒  ಸರ್ವೇ॒
ಗ್ರಾಮ॑ಣೀಯ॒ -ಮ್ಪ್ರಾಪ್ನು॑ವನ್ತಿ  ಪಞ್ಚಾ॒ಹಾ
ಭ॑ವನ್ತಿ॒  ಪಞ್ಚ॒  ವಾ  ಋ॒ತವ॑ -ಸ್ಸಂ ವಁಥ್ಸ॒ರ  ಋ॒ತುಷ್ವೇ॒ವ
ಸಂ॑ ವಁಥ್ಸ॒ರೇ  ಪ್ರತಿ॑  ತಿಷ್ಠ॒ನ್ತ್ಯಥೋ॒
ಪಞ್ಚಾ᳚ಖ್ಷರಾ  ಪ॒ಙ್ಕ್ತಿಃ  ಪಾಙ್ಕ್ತೋ॑  ಯ॒ಜ್ಞೋ
ಯ॒ಜ್ಞಮೇ॒ವಾವ॑  ರುನ್ಧತೇ॒  ತ್ರೀಣ್ಯಾ᳚ಶ್ವಿ॒ನಾನಿ॑
ಭವನ್ತಿ॒  ತ್ರಯ॑  ಇ॒ಮೇ  ಲೋ॒ಕಾ  ಏ॒ - [ಇ॒ಮೇ  ಲೋ॒ಕಾ  ಏ॒ಷು , ಏ॒ವ
ಲೋ॒ಕೇಷು॒  ಪ್ರತಿ॑ ] 19

-ಷ್ವೇ॑ವ  ಲೋ॒ಕೇಷು॒  ಪ್ರತಿ॑  ತಿಷ್ಠ॒ನ್ತ್ಯಥೋ॒  ತ್ರೀಣಿ॒
ವೈ  ಯ॒ಜ್ಞಸ್ಯೇ᳚ನ್ದ್ರಿ॒ಯಾಣಿ॒  ತಾನ್ಯೇ॒ವಾವ॑
ರುನ್ಧತೇ  ವಿಶ್ವ॒ಜಿ -ದ್ಭ॑ವತ್ಯ॒ನ್ನಾದ್ಯ॒ಸ್ಯಾ
ವ॑ರುದ್ಧ್ಯೈ॒  ಸರ್ವ॑ಪೃಷ್ಠೋ  ಭವತಿ॒
ಸರ್ವ॑ಸ್ಯಾ॒ಭಿಜಿ॑ತ್ಯೈ॒  ವಾಗ್ವೈ  ದ್ವಾ॑ದಶಾ॒ಹೋ  ಯ -
ತ್ಪು॒ರಸ್ತಾ᳚ -ದ್ದ್ವಾದಶಾ॒ಹ -ಮು॑ಪೇ॒ಯುರನಾ᳚ಪ್ತಾಂ॒ -
ವಾಁಚ॒ -ಮುಪೇ॑ಯು -ರುಪ॒ದಾಸು॑ಕೈಷಾಂ॒ -ವಾಁ -ಖ್ಸ್ಯಾ॑ -
ದು॒ಪರಿ॑ಷ್ಟಾ -ದ್ದ್ವಾದಶಾ॒ಹಮುಪ॑  ಯನ್ತ್ಯಾ॒ಪ್ತಾಮೇ॒ವ
ವಾಚ॒ಮುಪ॑  ಯನ್ತಿ॒  ತಸ್ಮಾ॑ -ದು॒ಪರಿ॑ಷ್ಟಾ -ದ್ವಾ॒ಚಾ
ವ॑ದಾಮೋ  ಽವಾನ್ತ॒ರಂ - [ವ॑ದಾಮೋ  ಽವಾನ್ತ॒ರಮ್ , ವೈ
ದ॑ಶರಾ॒ತ್ರೇಣ॑ ] 20

-ವೈಁ  ದ॑ಶರಾ॒ತ್ರೇಣ॑  ಪ್ರ॒ಜಾಪ॑ತಿಃ  ಪ್ರ॒ಜಾ  ಅ॑ಸೃಜತ॒  ಯ -
ದ್ದ॑ಶರಾ॒ತ್ರೋ  ಭವ॑ತಿ  ಪ್ರ॒ಜಾ  ಏ॒ವ  ತ -ದ್ಯಜ॑ಮಾನಾ -
ಸ್ಸೃಜನ್ತ  ಏ॒ತಾಗ್ಂ  ಹ॒  ವಾ  ಉ॑ದ॒ಙ್ಕ -ಶ್ಶೌ᳚ಲ್ಬಾಯ॒ನ -
ಸ್ಸ॒ತ್ರಸ್ಯರ್ಧಿ॑ಮುವಾಚ॒  ಯ -ದ್ದ॑ಶರಾ॒ತ್ರೋ  ಯ -
ದ್ದ॑ಶರಾ॒ತ್ರೋ  ಭವ॑ತಿ  ಸ॒ತ್ರಸ್ಯರ್ಧ್ಯಾ॒  ಅಥೋ॒  ಯದೇ॒ವ
ಪೂರ್ವೇ॒ಷ್ವಹ॑ಸ್ಸು॒  ವಿಲೋ॑ಮ  ಕ್ರಿ॒ಯತೇ॒
ತಸ್ಯೈ॒ವೈಷಾ  ಶಾನ್ತಿ॑ದ್ರ್ವ್ಯನೀ॒ಕಾ  ವಾ  ಏ॒ತಾ
ರಾತ್ರ॑ಯೋ॒  ಯಜ॑ಮಾನಾ  ವಿಶ್ವ॒ಜಿ -
ಥ್ಸ॒ಹಾತಿ॑ರಾ॒ತ್ರೇಣ॒  ಪೂರ್ವಾ॒ -ಷ್ಷೋಡ॑ಶ  ಸ॒ಹಾ
ತಿ॑ರಾ॒ತ್ರೇಣೋತ್ತ॑ರಾ॒ -ಷ್ಷೋಡ॑ಶ॒  ಯ  ಏ॒ವಂ -
ವಿಁ॒ದ್ವಾಗ್ಂಸ॑ಸ್ತ್ರಯಸ್ತ್ರಿಗ್ಂಶದ॒ಹಮಾಸ॑ತ॒  ಐಷಾ᳚ -



ನ್ದ್ವ್ಯನೀ॒ಕಾ  ಪ್ರ॒ಜಾ  ಜಾ॑ಯತೇ  ಽತಿರಾ॒ತ್ರಾವ॒ಭಿತೋ॑
ಭವತಃ॒  ಪರಿ॑ಗೃಹೀತ್ಯೈ  ॥  21 ॥
(ಅ॒ಹ॒ರ॒ - ನ್ನೇ॒ಷ್ವ॑  – ವಾನ್ತ॒ರಗ್ಂ  – ಷೋಡ॑ಶ  ಸ॒ಹ  –
ಸ॒ಪ್ತದ॑ಶ  ಚ ) (ಅ . 5)

ಆ॒ದಿ॒ತ್ಯಾ  ಅ॑ಕಾಮಯನ್ತ  ಸುವ॒ರ್ಗಂ -
ಲೋಁ॒ಕಮಿ॑ಯಾ॒ಮೇತಿ॒  ತೇ  ಸು॑ವ॒ರ್ಗಂ -ಲೋಁ॒ಕ -ನ್ನ
ಪ್ರಾಜಾ॑ನ॒ನ್ನ  ಸು॑ವ॒ರ್ಗಂ -ಲೋಁ॒ಕಮಾ॑ಯ॒ -ನ್ತ  ಏ॒ತಗ್ಂ
ಷ॑ಟ್ತ್ರಿಗ್ಂಶದ್ರಾ॒ತ್ರ -ಮ॑ಪಶ್ಯ॒ -ನ್ತಮಾ -ಽಹ॑ರ॒ -
ನ್ತೇನಾ॑ಯಜನ್ತ॒  ತತೋ॒  ವೈ  ತೇ  ಸು॑ವ॒ರ್ಗಂ -ಲೋಁ॒ಕ -
ಮ್ಪ್ರಾಜಾ॑ನನ್ -ಥ್ಸುವ॒ರ್ಗಂ -ಲೋಁ॒ಕಮಾ॑ಯ॒ನ್॒ . ಯ  ಏ॒ವಂ -
ವಿಁ॒ದ್ವಾಗ್ಂಸ॑ -ಷ್ಷಟ್ತ್ರಿಗ್ಂಶ -ದ್ರಾ॒ತ್ರಮಾಸ॑ತೇ
ಸುವ॒ರ್ಗಮೇ॒ವ  ಲೋಕ -ಮ್ಪ್ರ  ಜಾ॑ನನ್ತಿ  ಸುವ॒ರ್ಗಂ -ಲೋಁ॒ಕಂ
-ಯಁ॑ನ್ತಿ॒  ಜ್ಯೋತಿ॑ -ರತಿರಾ॒ತ್ರೋ  [ಜ್ಯೋತಿ॑ -
ರತಿರಾ॒ತ್ರಃ , ಭ॒ವ॒ತಿ॒  ಜ್ಯೋತಿ॑ರೇ॒ವ ] 22

ಭ॑ವತಿ॒  ಜ್ಯೋತಿ॑ರೇ॒ವ  ಪು॒ರಸ್ತಾ᳚ -ದ್ದಧತೇ
ಸುವ॒ರ್ಗಸ್ಯ॑  ಲೋ॒ಕಸ್ಯಾನು॑ಖ್ಯಾತ್ಯೈ  ಷಡ॒ಹಾ
ಭ॑ವನ್ತಿ॒  ಷ -ಡ್ವಾ  ಋ॒ತವ॑  ಋ॒ತುಷ್ವೇ॒ವ  ಪ್ರತಿ॑
ತಿಷ್ಠನ್ತಿ  ಚ॒ತ್ವಾರೋ॑  ಭವನ್ತಿ॒  ಚತ॑ಸ್ರೋ॒  ದಿಶೋ॑
ದಿ॒ಖ್ಷ್ವೇ॑ವ  ಪ್ರತಿ॑  ತಿಷ್ಠ॒ನ್ತ್ಯಸ॑ತ್ರಂ॒ -ವಾಁ  ಏ॒ತ -
ದ್ಯದ॑ಛನ್ದೋ॒ಮಂ -ಯಁಚ್ಛ॑ನ್ದೋ॒ಮಾ  ಭವ॑ನ್ತಿ॒  ತೇನ॑
ಸ॒ತ್ರ -ನ್ದೇ॒ವತಾ॑  ಏ॒ವ  ಪೃ॒ಷ್ಠೈರವ॑  ರುನ್ಧತೇ
ಪ॒ಶೂಞ್ಛ॑ನ್ದೋ॒ಮೈರೋಜೋ॒  ವೈ  ವೀ॒ರ್ಯ॑ -ಮ್ಪೃ॒ಷ್ಠಾನಿ॑
ಪ॒ಶವ॑ -ಶ್ಛನ್ದೋ॒ಮಾ  ಓಜ॑ಸ್ಯೇ॒ವ  [ ] 23

ವೀ॒ರ್ಯೇ॑  ಪ॒ಶುಷು॒  ಪ್ರತಿ॑  ತಿಷ್ಠನ್ತಿ  ಷಟ್ -ತ್ರಿಗ್ಂಶ
-ದ್ರಾ॒ತ್ರೋ  ಭ॑ವತಿ॒  ಷಟ್ತ್ರಿಗ್ಂ॑ಶದಖ್ಷರಾ  ಬೃಹ॒ತೀ
ಬಾರ್ ಹ॑ತಾಃ  ಪ॒ಶವೋ॑  ಬೃಹ॒ತ್ಯೈವ  ಪ॒ಶೂನವ॑  ರುನ್ಧತೇ
ಬೃಹ॒ತೀ  ಛನ್ದ॑ಸಾ॒ಗ್॒  ಸ್ವಾರಾ᳚ಜ್ಯಮಾಶ್ಞುತಾ -
ಶ್ಞು॒ವತೇ॒  ಸ್ವಾರಾ᳚ಜ್ಯಂ॒ -ಯಁ  ಏ॒ವಂ -ವಿಁ॒ದ್ವಾಗ್ಂಸ॑ -
ಷ್ಷಟ್ತ್ರಿಗ್ಂಶ -ದ್ರಾ॒ತ್ರಮಾಸ॑ತೇ  ಸುವ॒ರ್ಗಮೇ॒ವ
ಲೋ॒ಕಂ -ಯಁ॑ನ್ತ್ಯತಿರಾ॒ತ್ರಾವ॒ಭಿತೋ॑  ಭವತ -
ಸ್ಸುವ॒ರ್ಗಸ್ಯ॑  ಲೋ॒ಕಸ್ಯ॒  ಪರಿ॑ಗೃಹೀತ್ಯೈ  ॥  24 ॥
(ಅ॒ತಿ॒ರಾ॒ತ್ರ  – ಓಜ॑ಸ್ಯೇ॒ವ  – ಷಟ್ತ್ರಿಗ್ಂ॑ಶಚ್ಚ ) (
ಅ . 6)

ವಸಿ॑ಷ್ಠೋ  ಹ॒ತಪು॑ತ್ರೋ -ಽಕಾಮಯತ  ವಿ॒ನ್ದೇಯ॑
ಪ್ರ॒ಜಾಮ॒ಭಿ  ಸಾ॑ದಾ॒ಸಾ -ನ್ಭ॑ವೇಯ॒ಮಿತಿ॒  ಸ
ಏ॒ತಮೇ॑ಕಸ್ಮಾ -ನ್ನಪಞ್ಚಾ॒ಶ -ಮ॑ಪಶ್ಯ॒ -ತ್ತಮಾ -ಽಹ॑ರ॒ -
ತ್ತೇನಾ॑ಯಜತ॒  ತತೋ॒  ವೈ  ಸೋ -ಽವಿ॑ನ್ದತ  ಪ್ರ॒ಜಾಮ॒ಭಿ



ಸೌ॑ದಾ॒ಸಾನ॑ಭವ॒ದ್ಯ  ಏ॒ವಂ -ವಿಁ॒ದ್ವಾಗ್ಂಸ॑  ಏಕಸ್ಮಾ -
ನ್ನಪಞ್ಚಾ॒ಶಮಾಸ॑ತೇ  ವಿ॒ನ್ದನ್ತೇ᳚  ಪ್ರ॒ಜಾಮ॒ಭಿ
ಭ್ರಾತೃ॑ವ್ಯಾ -ನ್ಭವನ್ತಿ॒  ತ್ರಯ॑ಸ್ತ್ರಿ॒ವೃತೋ᳚ -
ಽಗ್ನಿಷ್ಟೋ॒ಮಾ  ಭ॑ವನ್ತಿ॒  ವಜ್ರ॑ಸ್ಯೈ॒ವ  ಮುಖ॒ಗ್ಂ॒
ಸಗ್ಗ್  ಶ್ಯ॑ನ್ತಿ॒  ದಶ॑  ಪಞ್ಚದ॒ಶಾ  ಭ॑ವನ್ತಿ  ಪಞ್ಚದ॒ಶೋ
ವಜ್ರೋ॒  [ವಜ್ರಃ॑ , ವಜ್ರ॑ಮೇ॒ವ ] 25

ವಜ್ರ॑ಮೇ॒ವ  ಭ್ರಾತೃ॑ವ್ಯೇಭ್ಯಃ॒  ಪ್ರ  ಹ॑ರನ್ತಿ
ಷೋಡಶಿ॒ಮ॑ -ದ್ದಶ॒ಮಮಹ॑ -ರ್ಭವತಿ॒  ವಜ್ರ॑  ಏ॒ವ  ವೀ॒ರ್ಯ॑ -
ನ್ದಧತಿ॒  ದ್ವಾದ॑ಶ  ಸಪ್ತದ॒ಶಾ
ಭ॑ವನ್ತ್ಯ॒ನ್ನಾದ್ಯ॒ಸ್ಯಾ  ವ॑ರುದ್ಧ್ಯಾ॒  ಅಥೋ॒  ಪ್ರೈವ
ತೈರ್ಜಾ॑ಯನ್ತೇ॒  ಪೃಷ್ಠ್ಯ॑ -ಷ್ಷಡ॒ಹೋ  ಭ॑ವತಿ॒  ಷಡ್ವಾ
ಋ॒ತವ॒ -ಷ್ಷಟ್  ಪೃ॒ಷ್ಠಾನಿ॑
ಪೃ॒ಷ್ಠೈರೇ॒ವರ್ತೂನ॒ನ್ವಾರೋ॑ಹನ್ತ್ಯೃ॒ತೃಭಿ॑ -ಸ್ಸಂ 
ವಁಥ್ಸ॒ರ -ನ್ತೇ  ಸಂ॑ ವಁಥ್ಸ॒ರ  ಏ॒ವ  ಪ್ರತಿ॑  ತಿಷ್ಠನ್ತಿ॒
ದ್ವಾದ॑ಶೈಕವಿ॒ಗ್ಂ॒ಶಾ  ಭ॑ವನ್ತಿ॒  ಪ್ರತಿ॑ಷ್ಠಿತ್ಯಾ॒
ಅಥೋ॒  ರುಚ॑ಮೇ॒ವಾ -ಽಽತ್ಮ - [ರುಚ॑ಮೇ॒ವಾ -ಽಽತ್ಮನ್ನ್ ,
ದ॒ಧ॒ತೇ॒  ಬ॒ಹವ॑ -ಷ್ಷೋಡ॒ಶಿನೋ॑ ] 26

-ನ್ದ॑ಧತೇ  ಬ॒ಹವ॑ -ಷ್ಷೋಡ॒ಶಿನೋ॑  ಭವನ್ತಿ॒  ವಿಜಿ॑ತ್ಯೈ॒
ಷಡಾ᳚ಶ್ವಿ॒ನಾನಿ॑  ಭವನ್ತಿ॒  ಷಡ್ವಾ  ಋ॒ತವ॑  ಋ॒ತುಷ್ವೇ॒ವ
ಪ್ರತಿ॑  ತಿಷ್ಠನ್ತ್ಯೂನಾತಿರಿ॒ಕ್ತಾ  ವಾ  ಏ॒ತಾ  ರಾತ್ರ॑ಯ
ಊ॒ನಾಸ್ತ -ದ್ಯದೇಕ॑ಸ್ಯೈ॒  ನ  ಪ॑ಞ್ಚಾ॒ಶದ -
ತಿ॑ರಿಕ್ತಾ॒ಸ್ತ -ದ್ಯ -ದ್ಭೂಯ॑ಸೀ -
ರ॒ಷ್ಟಾಚ॑ತ್ವಾರಿಗ್ಂಶತ  ಊ॒ನಾಚ್ಚ॒  ಖಲು॒  ವಾ
ಅತಿ॑ರಿಕ್ತಾಚ್ಚ  ಪ್ರ॒ಜಾಪ॑ತಿಃ॒  ಪ್ರಾಜಾ॑ಯತ॒  ಯೇ
ಪ್ರ॒ಜಾಕಾ॑ಮಾಃ  ಪ॒ಶುಕಾ॑ಮಾ॒ -ಸ್ಸ್ಯುಸ್ತ  ಏ॒ತಾ  ಆ॑ಸೀರ॒ -
ನ್ಪ್ರೈವ  ಜಾ॑ಯನ್ತೇ  ಪ್ರ॒ಜಯಾ॑  ಪ॒ಶುಭಿ॑ರ್ವೈರಾ॒ಜೋ  ವಾ
ಏ॒ಷ  ಯ॒ಜ್ಞೋ  ಯದೇ॑ಕಸ್ಮಾ -ನ್ನಪಞ್ಚಾ॒ಶೋ  ಯ  ಏ॒ವಂ -
ವಿಁ॒ದ್ವಾಗ್ಂಸ॑  ಏಕಸ್ಮಾ -ನ್ನಪಞ್ಚಾ॒ಶಮಾಸ॑ತೇ
ವಿ॒ರಾಜ॑ಮೇ॒ವ  ಗ॑ಚ್ಛನ್ತ್ಯನ್ನಾ॒ದಾ  ಭ॑ವನ್ತ್ಯತಿ -
ರಾ॒ತ್ರಾವ॒ಭಿತೋ॑  ಭವತೋ॒ -ಽನ್ನಾದ್ಯ॑ಸ್ಯ॒
ಪರಿ॑ಗೃಹೀತ್ಯೈ  ॥  27 ॥
(ವಜ್ರ॑  – ಆ॒ತ್ಮನ್  – ಪ್ರ॒ಜಯಾ॒  –
ದ್ವಾವಿಗ್ಂ॑ಶತಿಶ್ಚ ) (ಅ . 7)

ಸಂ॒ ವಁ॒ಥ್ಸ॒ರಾಯ॑  ದೀಖ್ಷಿ॒ಷ್ಯಮಾ॑ಣಾ  ಏಕಾಷ್ಟ॒ಕಾಯಾ᳚ -
ನ್ದೀಖ್ಷೇರನ್ನೇ॒ಷಾ  ವೈ  ಸಂ॑ ವಁಥ್ಸ॒ರಸ್ಯ॒  ಪತ್ನೀ॒
ಯದೇ॑ಕಾಷ್ಟ॒ಕೈತಸ್ಯಾಂ॒ -ವಾಁ  ಏ॒ಷ  ಏ॒ತಾಗ್ಂ  ರಾತ್ರಿಂ॑ -
ವಁಸತಿ  ಸಾ॒ಖ್ಷಾದೇ॒ವ  ಸಂ॑ ವಁಥ್ಸ॒ರಮಾ॒ರಭ್ಯ॑
ದೀಖ್ಷನ್ತ॒  ಆರ್ತಂ॒ -ವಾಁ  ಏ॒ತೇ  ಸಂ॑ ವಁಥ್ಸ॒ರಸ್ಯಾ॒ಭಿ



ದೀ᳚ಖ್ಷನ್ತೇ॒  ಯ  ಏ॑ಕಾಷ್ಟ॒ಕಾಯಾ॒ -ನ್ದೀಖ್ಷ॒ನ್ತೇ
ಽನ್ತ॑ನಾಮಾನಾವೃ॒ತೂ  ಭ॑ವತೋ॒  ವ್ಯ॑ಸ್ತಂ॒ -ವಾಁ  ಏ॒ತೇ  ಸಂ॑ 
ವಁಥ್ಸ॒ರಸ್ಯಾ॒ -ಽಭಿ  ದೀ᳚ಖ್ಷನ್ತೇ॒  ಯ  ಏ॑ಕಾಷ್ಟ॒ಕಾಯಾ॒ -
ನ್ದೀಖ್ಷ॒ನ್ತೇ -ಽನ್ತ॑ನಾಮಾನಾವೃ॒ತೂ  ಭ॑ವತಃ  ಫಲ್ಗುನೀ
ಪೂರ್ಣಮಾ॒ಸೇ  ದೀ᳚ಖ್ಷೇರ॒ -ನ್ಮುಖಂ॒ -ವಾಁ  ಏ॒ತ - [ಏ॒ತತ್ ,
ಸಂ॒ ವಁ॒ಥ್ಸ॒ರಸ್ಯ॒  ಯ -ತ್ಫ॑ಲ್ಗುನೀ -] 28

-ಥ್ಸಂ॑ ವಁಥ್ಸ॒ರಸ್ಯ॒  ಯ -ತ್ಫ॑ಲ್ಗುನೀ -ಪೂರ್ಣಮಾ॒ಸೋ
ಮು॑ಖ॒ತ  ಏ॒ವ  ಸಂ॑ ವಁಥ್ಸ॒ರಮಾ॒ರಭ್ಯ॑  ದೀಖ್ಷನ್ತೇ॒
ತಸ್ಯೈಕೈ॒ವ  ನಿ॒ರ್ಯಾ  ಯ -ಥ್ಸಾಮ್ಮೇ᳚ಘ್ಯೇ  ವಿಷೂ॒ವಾನ್ -
ಥ್ಸ॒ಪನ್ದ್ಯ॑ತೇ  ಚಿತ್ರಾಪೂರ್ಣಮಾ॒ಸೇ  ದೀ᳚ಖ್ಷೇರ॒ -
ನ್ಮುಖಂ॒ -ವಾಁ  ಏ॒ತ -ಥ್ಸಂ॑ ವಁಥ್ಸ॒ರಸ್ಯ॒
ಯಚ್ಚಿ॑ತ್ರಾಪೂರ್ಣಮಾ॒ಸೋ  ಮು॑ಖ॒ತ  ಏ॒ವ  ಸಂ॑ 
ವಁಥ್ಸ॒ರಮಾ॒ರಭ್ಯ॑  ದೀಖ್ಷನ್ತೇ॒  ತಸ್ಯ॒  ನ  ಕಾ  ಚ॒ನ
ನಿ॒ರ್ಯಾ  ಭ॑ವತಿ  ಚತುರ॒ಹೇ  ಪು॒ರಸ್ತಾ᳚ -
ತ್ಪೌರ್ಣಮಾ॒ಸ್ಯೈ  ದೀ᳚ಖ್ಷೇರ॒ -
ನ್ತೇಷಾ॑ಮೇಕಾಷ್ಟ॒ಕಾಯಾ᳚ -ಙ್ಕ್ರ॒ಯ -ಸ್ಸ -ಮ್ಪ॑ದ್ಯತೇ॒
ತೇನೈ॑ಕಾಷ್ಟ॒ಕಾ -ನ್ನ  ಛ॒ಮ್ಬ -ಟ್ಕು॑ರ್ವನ್ತಿ॒  ತೇಷಾ᳚ - [
ತೇಷಾ᳚ಮ್ , ಪೂ॒ರ್ವ॒ಪ॒ಖ್ಷೇ  ಸು॒ತ್ಯಾ ] 29

-ಮ್ಪೂರ್ವಪ॒ಖ್ಷೇ  ಸು॒ತ್ಯಾ  ಸ -ಮ್ಪ॑ದ್ಯತೇ  ಪೂರ್ವಪ॒ಖ್ಷ -
ಮ್ಮಾಸಾ॑  ಅ॒ಭಿ  ಸ -ಮ್ಪ॑ದ್ಯನ್ತೇ॒  ತೇ  ಪೂ᳚ರ್ವಪ॒ಖ್ಷ  ಉ -
ತ್ತಿ॑ಷ್ಠನ್ತಿ॒  ತಾನು॒ತ್ತಿಷ್ಠ॑ತ॒  ಓಷ॑ಧಯೋ॒
ವನ॒ಸ್ಪತ॒ಯೋ -ಽನೂ -ತ್ತಿ॑ಷ್ಠನ್ತಿ॒  ತಾನ್  ಕ॑ಲ್ಯಾ॒ಣೀ
ಕೀ॒ರ್ತಿರನೂ -ತ್ತಿ॑ಷ್ಠ॒ತ್ಯರಾ᳚ -ಥ್ಸುರಿ॒ಮೇ
ಯಜ॑ಮಾನಾ॒  ಇತಿ॒  ತದನು॒  ಸರ್ವೇ॑  ರಾದ್ಧ್ನುವನ್ತಿ  ॥  30 ॥
(ಏ॒ತ  – ಚ್ಛ॒ಬಣ್ಟ್ಕು॑ರ್ವನ್ತಿ॒  ತೇಷಾಂ॒  –
ಚತು॑ಸ್ತ್ರಿಗ್ಂಶಚ್ಚ ) (ಅ . 8)

ಸು॒ವ॒ರ್ಗಂ -ವಾಁ  ಏ॒ತೇ  ಲೋ॒ಕಂ -ಯಁ॑ನ್ತಿ॒  ಯೇ
ಸ॒ತ್ರಮು॑ಪ॒ಯನ್ತ್ಯ॒ಭೀನ್ಧ॑ತ  ಏ॒ವ
ದೀ॒ಖ್ಷಾಭಿ॑ರಾ॒ತ್ಮಾನಗ್ಗ್॑  ಶ್ರಪಯನ್ತ  ಉಪ॒ಸದ್ಭಿ॒ -
ರ್ದ್ವಾಭ್ಯಾಂ॒ -ಲೋಁಮಾವ॑  ದ್ಯನ್ತಿ॒  ದ್ವಾಭ್ಯಾ॒ -
ನ್ತ್ವಚ॒ -ನ್ದ್ವಾಭ್ಯಾ॒ಮಸೃ॒ -ದ್ದ್ವಾಭ್ಯಾ᳚ -
ಮ್ಮಾ॒ಗ್ಂ॒ಸ -ನ್ದ್ವಾಭ್ಯಾ॒ಮಸ್ಥಿ॒  ದ್ವಾಭ್ಯಾ᳚ -
ಮ್ಮ॒ಜ್ಜಾನ॑ಮಾ॒ತ್ಮದ॑ಖ್ಷಿಣಂ॒ -ವೈಁ
ಸ॒ತ್ರಮಾ॒ತ್ಮಾನ॑ಮೇ॒ವ  ದಖ್ಷಿ॑ಣಾ -ನ್ನೀ॒ತ್ವಾ
ಸು॑ವ॒ರ್ಗಂ -ಲೋಁ॒ಕಂ -ಯಁ॑ನ್ತಿ॒  ಶಿಖಾ॒ಮನು॒  ಪ್ರ
ವ॑ಪನ್ತ॒  ಋದ್ಧ್ಯಾ॒  ಅಥೋ॒  ರಘೀ॑ಯಾಗ್ಂಸ -ಸ್ಸುವ॒ರ್ಗಂ -
ಲೋಁ॒ಕಮ॑ಯಾ॒ಮೇತಿ॑  ॥  31 ॥
(ಸು॒ವ॒ರ್ಗಂ  – ಪ॑ಞ್ಚಾ॒ಶತ್ ) (ಅ . 9)



ಬ್ರ॒ಹ್ಮ॒ವಾ॒ದಿನೋ॑  ವದನ್ತ್ಯತಿರಾ॒ತ್ರಃ  ಪ॑ರ॒ಮೋ
ಯ॑ಜ್ಞಕ್ರತೂ॒ನಾ -ಙ್ಕಸ್ಮಾ॒ -ತ್ತ -ಮ್ಪ್ರ॑ಥ॒ಮಮುಪ॑
ಯ॒ನ್ತೀತ್ಯೇ॒ತದ್ವಾ  ಅ॑ಗ್ನಿಷ್ಟೋ॒ಮ -ಮ್ಪ್ರ॑ಥ॒ಮಮುಪ॑
ಯ॒ನ್ತ್ಯಥೋ॒ಕ್ಥ್ಯ॑ಮಥ॑  ಷೋಡ॒ಶಿನ॒ -ಮಥಾ॑ತಿರಾ॒ತ್ರ -
ಮ॑ನುಪೂ॒ರ್ವಮೇ॒ವೈತ -ದ್ಯ॑ಜ್ಞಕ್ರ॒ತೂನು॒ಪೇತ್ಯ॒
ತಾನಾ॒ಲಭ್ಯ॑  ಪರಿ॒ಗೃಹ್ಯ॒  ಸೋಮ॑ಮೇ॒ವೈತ -ತ್ಪಿಬ॑ನ್ತ
ಆಸತೇ॒  ಜ್ಯೋತಿ॑ಷ್ಟೋಮ -ಮ್ಪ್ರಥ॒ಮಮುಪ॑  ಯನ್ತಿ॒
ಜ್ಯೋತಿ॑ಷ್ಟೋಮೋ॒  ವೈ  ಸ್ತೋಮಾ॑ನಾ॒ -ಮ್ಮುಖ॑ -ಮ್ಮುಖ॒ತ
ಏ॒ವ  ಸ್ತೋಮಾ॒ -ನ್ಪ್ರ  ಯು॑ಞ್ಜತೇ॒  ತೇ  [ ] 32

ಸಗ್ಗ್ ಸ್ತು॑ತಾ  ವಿ॒ರಾಜ॑ಮ॒ಭಿ  ಸ -ಮ್ಪ॑ದ್ಯನ್ತೇ॒  ದ್ವೇ
ಚರ್ಚಾ॒ವತಿ॑  ರಿಚ್ಯೇತೇ॒  ಏಕ॑ಯಾ॒  ಗೌರತಿ॑ರಿಕ್ತ॒
ಏಕ॒ಯಾ -ಽಽಯು॑ರೂ॒ನ -ಸ್ಸು॑ವ॒ರ್ಗೋ  ವೈ  ಲೋ॒ಕೋ
ಜ್ಯೋತಿ॒ರೂರ್ಗ್ -ವಿ॒ರಾಟ್ -ಥ್ಸು॑ವ॒ರ್ಗಮೇ॒ವ  ತೇನ॑
ಲೋ॒ಕಂ -ಯಁ॑ನ್ತಿ  ರಥನ್ತ॒ರ -ನ್ದಿವಾ॒  ಭವ॑ತಿ  ರಥನ್ತ॒ರ -
ನ್ನಕ್ತ॒ಮಿತ್ಯಾ॑ಹು -ರ್ಬ್ರಹ್ಮವಾ॒ದಿನಃ॒  ಕೇನ॒
ತದಜಾ॒ಮೀತಿ॑  ಸೌಭ॒ರ -ನ್ತೃ॑ತೀಯಸವ॒ನೇ  ಬ್ರ॑ಹ್ಮಸಾ॒ಮ -
ಮ್ಬೃ॒ಹ -ತ್ತನ್ಮ॑ದ್ಧ್ಯ॒ತೋ  ದ॑ಧತಿ॒  ವಿಧೃ॑ತ್ಯೈ॒
ತೇನಾಜಾ॑ಮಿ  ॥  33 ॥
(ತ  – ಏಕಾ॒ನ್ನಪ॑ಞ್ಚಾ॒ಶಚ್ಚ॑ ) (ಅ . 10)

ಜ್ಯೋತಿ॑ಷ್ಟೋಮ -ಮ್ಪ್ರಥ॒ಮಮುಪ॑  ಯನ್ತ್ಯ॒ಸ್ಮಿನ್ನೇ॒ವ
ತೇನ॑  ಲೋ॒ಕೇ  ಪ್ರತಿ॑  ತಿಷ್ಠನ್ತಿ॒  ಗೋಷ್ಟೋ॑ಮ -
ನ್ದ್ವಿ॒ತೀಯ॒ಮುಪ॑  ಯನ್ತ್ಯ॒ನ್ತರಿ॑ಖ್ಷ  ಏ॒ವ  ತೇನ॒
ಪ್ರತಿ॑  ತಿಷ್ಠ॒ನ್ತ್ಯಾಯು॑ಷ್ಟೋಮ -ನ್ತೃ॒ತೀಯ॒ಮುಪ॑
ಯನ್ತ್ಯ॒ಮುಷ್ಮಿ॑ನ್ನೇ॒ವ  ತೇನ॑  ಲೋ॒ಕೇ  ಪ್ರತಿ॑
ತಿಷ್ಠನ್ತೀ॒ಯಂ -ವಾಁವ  ಜ್ಯೋತಿ॑ರ॒ನ್ತರಿ॑ಖ್ಷ॒ -
ಙ್ಗೌರ॒ಸಾವಾಯು॒ -ರ್ಯದೇ॒ತಾನ್ -ಥ್ಸ್ತೋಮಾ॑ -
ನುಪ॒ಯನ್ತ್ಯೇ॒ಷ್ವೇ॑ವ  ತಲ್ಲೋ॒ಕೇಷು॑  ಸ॒ತ್ರಿಣಃ॑
ಪ್ರತಿ॒  ತಿಷ್ಠ॑ನ್ತೋ  ಯನ್ತಿ॒  ತೇ  ಸಗ್ಗ್ ಸ್ತು॑ತಾ
ವಿ॒ರಾಜ॑ - [ವಿ॒ರಾಜ᳚ಮ್ , ಅ॒ಭಿ  ಸಮ್ಪ॑ದ್ಯನ್ತೇ॒  ದ್ವೇ ] 34

-ಮ॒ಭಿ  ಸಮ್ಪ॑ದ್ಯನ್ತೇ॒  ದ್ವೇ  ಚರ್ಚಾ॒ವತಿ॑  ರಿಚ್ಯೇತೇ॒
ಏಕ॑ಯಾ॒  ಗೌರತಿ॑ರಿಕ್ತ॒  ಏಕ॒ಯಾ -ಽಽಯು॑ರೂ॒ನ -
ಸ್ಸು॑ವ॒ರ್ಗೋ  ವೈ  ಲೋ॒ಕೋ  ಜ್ಯೋತಿ॒ರೂರ್ಗ್ -
ವಿ॒ರಾಡೂರ್ಜ॑ -ಮೇ॒ವಾವ॑  ರುನ್ಧತೇ॒  ತೇ  ನ  ಖ್ಷು॒ಧಾ
ಽಽರ್ತಿ॒ಮಾರ್ಚ್ಛ॒ನ್ತ್ಯಖ್ಷೋ॑ಧುಕಾ  ಭವನ್ತಿ॒  ಖ್ಷು -
ಥ್ಸ॑ಬಾನ್ಧಾ  ಇವ॒  ಹಿ  ಸ॒ತ್ರಿಣೋ᳚
ಽಗ್ನಿಷ್ಟೋ॒ಮಾವ॒ಭಿತಃ॑  ಪ್ರ॒ಧೀ  ತಾವು॒ಕ್ಥ್ಯಾ॑
ಮದ್ಧ್ಯೇ॒  ನಭ್ಯ॒ -ನ್ತ -ತ್ತದೇ॒ತ -ತ್ಪ॑ರಿ॒ಯ -
ದ್ದೇ॑ವಚ॒ಕ್ರಂ -ಯಁದೇ॒ತೇನ॑  [-ಯಁದೇ॒ತೇನ॑ , ಷ॒ಡ॒ಹೇನ॒



ಯನ್ತಿ॑ ] 35

ಷಡ॒ಹೇನ॒  ಯನ್ತಿ॑  ದೇವಚ॒ಕ್ರಮೇ॒ವ
ಸ॒ಮಾರೋ॑ಹ॒ನ್ತ್ಯರಿ॑ಷ್ಟ್ಯೈ॒  ತೇ  ಸ್ವ॒ಸ್ತಿ
ಸಮ॑ಶ್ಞುವತೇ  ಷಡ॒ಹೇನ॑  ಯನ್ತಿ॒  ಷಡ್ವಾ  ಋ॒ತವ॑
ಋ॒ತುಷ್ವೇ॒ವ  ಪ್ರತಿ॑  ತಿಷ್ಠನ್ತ್ಯುಭ॒ಯತೋ᳚  ಜ್ಯೋತಿಷಾ
ಯನ್ತ್ಯುಭ॒ಯತ॑  ಏ॒ವ  ಸು॑ವ॒ರ್ಗೇ  ಲೋ॒ಕೇ
ಪ್ರ॑ತಿ॒ತಿಷ್ಠ॑ನ್ತೋ  ಯನ್ತಿ॒  ದ್ವೌ  ಷ॑ಡ॒ಹೌ
ಭ॑ವತ॒ಸ್ತಾನಿ॒  ದ್ವಾದ॒ಶಾಹಾ॑ನಿ॒  ಸ -ಮ್ಪ॑ದ್ಯನ್ತೇ
ದ್ವಾದ॒ಶೋ  ವೈ  ಪುರು॑ಷೋ॒  ದ್ವೇ  ಸ॒ಕ್ಥ್ಯೌ᳚  ದ್ವೌ  ಬಾ॒ಹೂ
ಆ॒ತ್ಮಾ  ಚ॒  ಶಿರ॑ಶ್ಚ  ಚ॒ತ್ವಾರ್ಯಙ್ಗಾ॑ನಿ॒  ಸ್ತನೌ᳚
ದ್ವಾದ॒ಶೌ  [ ] 36

ತ -ತ್ಪುರು॑ಷ॒ಮನು॑  ಪ॒ರ್ಯಾವ॑ರ್ತನ್ತೇ॒  ತ್ರಯ॑ -
ಷ್ಷಡ॒ಹಾ  ಭ॑ವನ್ತಿ॒  ತಾನ್ಯ॒ಷ್ಟಾದ॒ಶಾಹಾ॑ನಿ॒  ಸ -
ಮ್ಪ॑ದ್ಯನ್ತೇ॒  ನವಾ॒ನ್ಯಾನಿ॒  ನವಾ॒ನ್ಯಾನಿ॒  ನವ॒  ವೈ
ಪುರು॑ಷೇ  ಪ್ರಾ॒ಣಾಸ್ತ -ತ್ಪ್ರಾ॒ಣಾನನು॑
ಪ॒ರ್ಯಾವ॑ರ್ತನ್ತೇ  ಚ॒ತ್ವಾರ॑ -ಷ್ಷಡ॒ಹಾ  ಭ॑ವನ್ತಿ॒
ತಾನಿ॒  ಚತು॑ರ್ವಿಗ್ಂಶತಿ॒ರಹಾ॑ನಿ॒  ಸ -ಮ್ಪ॑ದ್ಯನ್ತೇ॒
ಚತು॑ರ್ವಿಗ್ಂಶತಿರರ್ಧಮಾ॒ಸಾ -ಸ್ಸಂ॑ ವಁಥ್ಸ॒ರಸ್ತ -
ಥ್ಸಂ॑ ವಁಥ್ಸ॒ರಮನು॑  ಪ॒ರ್ಯಾವ॑ರ್ತ॒ನ್ತೇ
ಽಪ್ರ॑ತಿಷ್ಠಿತ -ಸ್ಸಂ ವಁಥ್ಸ॒ರ  ಇತಿ॒  ಖಲು॒  ವಾ
ಆ॑ಹು॒ರ್ವರ್ ಷೀ॑ಯಾ -ನ್ಪ್ರತಿ॒ಷ್ಠಾಯಾ॒
ಇತ್ಯೇ॒ತಾವ॒ದ್ವೈ  ಸಂ॑ ವಁಥ್ಸ॒ರಸ್ಯ॒  ಬ್ರಾಹ್ಮ॑ಣಂ॒ -
ಯಾಁವ॑ನ್ಮಾ॒ಸೋ  ಮಾ॒ಸಿಮಾ᳚ಸ್ಯೇ॒ವ
ಪ್ರ॑ತಿ॒ತಿಷ್ಠ॑ನ್ತೋ  ಯನ್ತಿ  ॥  37 ॥
(ವಿ॒ರಾಜ॑  – ಮೇ॒ತೇನ॑  – ದ್ವಾದ॒ಶಾ  – ವೇ॒ತಾವ॒ದ್ವಾ  –
ಅ॒ಷ್ಟೌ  ಚ॑ ) (ಅ . 11)

ಮೇ॒ಷಸ್ತ್ವಾ॑  ಪಚ॒ತೈರ॑ವತು॒  ಲೋಹಿ॑ತಗ್ರೀವ॒ -ಶ್ಛಾಗೈ᳚ -
ಶ್ಶಲ್ಮ॒ಲಿರ್ವೃದ್ಧ್ಯಾ॑  ಪ॒ರ್ಣೋ  ಬ್ರಹ್ಮ॑ಣಾ
ಪ್ಲ॒ಖ್ಷೋ  ಮೇಧೇ॑ನ  ನ್ಯ॒ಗ್ರೋಧ॑ಶ್ಚಮ॒ಸೈರು॑ದು॒ಬಂರ॑
ಊ॒ರ್ಜಾ  ಗಾ॑ಯ॒ತ್ರೀ  ಛನ್ದೋ॑ಭಿಸ್ತ್ರಿ॒ವೃ -
ಥ್ಸ್ತೋಮೈ॒ರವ॑ನ್ತೀ॒ -ಸ್ಸ್ಥಾವ॑ನ್ತೀಸ್ತ್ವಾ -ಽವನ್ತು
ಪ್ರಿ॒ಯ -ನ್ತ್ವಾ᳚  ಪ್ರಿ॒ಯಾಣಾಂ॒ -ವಁರ್ 
ಷಿ॑ಷ್ಠ॒ಮಾಪ್ಯಾ॑ನಾ -ನ್ನಿಧೀ॒ನಾ -ನ್ತ್ವಾ॑
ನಿಧಿ॒ಪತಿಗ್ಂ॑  ಹವಾಮಹೇ  ವಸೋ  ಮಮ  ॥  38 ॥
(ಮೇ॒ಷಃ  – ಷ -ಟ್ತ್ರಿಗ್ಂ॑ಶತ್ ) (ಅ . 12)

ಕೂಪ್ಯಾ᳚ಭ್ಯ॒ -ಸ್ಸ್ವಾಹಾ॒  ಕೂಲ್ಯಾ᳚ಭ್ಯ॒ -ಸ್ಸ್ವಾಹಾ॑
ವಿಕ॒ರ್ಯಾ᳚ಭ್ಯ॒ -ಸ್ಸ್ವಾಹಾ॑  ಽವ॒ಟ್ಯಾ᳚ಭ್ಯ॒ -



ಸ್ಸ್ವಾಹಾ॒  ಖನ್ಯಾ᳚ಭ್ಯ॒ -ಸ್ಸ್ವಾಹಾ॒  ಹ್ರದ್ಯಾ᳚ಭ್ಯ॒ -
ಸ್ಸ್ವಾಹಾ॒  ಸೂದ್ಯಾ᳚ಭ್ಯ॒ -ಸ್ಸ್ವಾಹಾ॑  ಸರ॒ಸ್ಯಾ᳚ಭ್ಯ॒ -
ಸ್ಸ್ವಾಹಾ॑  ವೈಶ॒ನ್ತೀಭ್ಯ॒ -ಸ್ಸ್ವಾಹಾ॑
ಪಲ್ವ॒ಲ್ಯಾ᳚ಭ್ಯ॒ -ಸ್ಸ್ವಾಹಾ॒  ವರ್ ಷ್ಯಾ᳚ಭ್ಯ॒ -
ಸ್ಸ್ವಾಹಾ॑  ಽವ॒ರ್ ಷ್ಯಾಭ್ಯ॒ -ಸ್ಸ್ವಾಹಾ᳚
ಹ್ರಾ॒ದುನೀ᳚ಭ್ಯ॒ -ಸ್ಸ್ವಾಹಾ॒  ಪೃಷ್ವಾ᳚ಭ್ಯ॒ -
ಸ್ಸ್ವಾಹಾ॒  ಸ್ಯನ್ದ॑ಮಾನಾಭ್ಯ॒ -ಸ್ಸ್ವಾಹಾ᳚
ಸ್ಥಾವ॒ರಾಭ್ಯ॒ -ಸ್ಸ್ವಾಹಾ॑  ನಾದೇ॒ಯೀಭ್ಯ॒ -ಸ್ಸ್ವಾಹಾ॑
ಸೈನ್ಧ॒ವೀಭ್ಯ॒ -ಸ್ಸ್ವಾಹಾ॑  ಸಮು॒ದ್ರಿಯಾ᳚ಭ್ಯ॒ -
ಸ್ಸ್ವಾಹಾ॒  ಸರ್ವಾ᳚ಭ್ಯ॒ -ಸ್ಸ್ವಾಹಾ᳚  ॥  39 ॥
(ಕೂಪ್ಯಾ᳚ಭ್ಯ  – ಶ್ಚತ್ವಾರಿ॒ಗ್ಂ॒ಶತ್ ) (ಅ . 13)

ಅ॒ದ್ಭ್ಯ -ಸ್ಸ್ವಾಹಾ॒  ವಹ॑ನ್ತೀಭ್ಯ॒ -ಸ್ಸ್ವಾಹಾ॑
ಪರಿ॒ವಹ॑ನ್ತೀಭ್ಯ॒ -ಸ್ಸ್ವಾಹಾ॑  ಸಮ॒ನ್ತಂ -
ವಁಹ॑ನ್ತೀಭ್ಯ॒ -ಸ್ಸ್ವಾಹಾ॒  ಶೀಘ್ರಂ॒ -ವಁಹ॑ನ್ತೀಭ್ಯ॒ -
ಸ್ಸ್ವಾಹಾ॒  ಶೀಭಂ॒ -ವಁಹ॑ನ್ತೀಭ್ಯ॒ -ಸ್ಸ್ವಾಹೋ॒ಗ್ರಂ -
ವಁಹ॑ನ್ತೀಭ್ಯ॒ -ಸ್ಸ್ವಾಹಾ॑  ಭೀ॒ಮಂ -ವಁಹ॑ನ್ತೀಭ್ಯ॒ -
ಸ್ಸ್ವಾಹಾ -ಽಮ್ಭೋ᳚ಭ್ಯ॒ -ಸ್ಸ್ವಾಹಾ॒  ನಭೋ᳚ಭ್ಯ॒ -
ಸ್ಸ್ವಾಹಾ॒  ಮಹೋ᳚ಭ್ಯ॒ -ಸ್ಸ್ವಾಹಾ॒  ಸರ್ವ॑ಸ್ಮೈ॒
ಸ್ವಾಹಾ᳚  ॥  40 ॥
(ಅ॒ದ್ಭ್ಯ  – ಏಕಾ॒ನ್ನತ್ರಿ॒ಗ್ಂ॒ಶತ್ ) (ಅ . 14)

ಯೋ  ಅರ್ವ॑ನ್ತ॒ -ಞ್ಜಿಘಾಗ್ಂ॑ಸತಿ॒  ತಮ॒ಭ್ಯ॑ಮೀತಿ॒
ವರು॑ಣಃ  ॥  ಪ॒ರೋ  ಮರ್ತಃ॑  ಪ॒ರ -ಶ್ಶ್ವಾ  ॥  ಅ॒ಹ -ಞ್ಚ॒  ತ್ವ -
ಞ್ಚ॑  ವೃತ್ರಹ॒ನ್ ಥ್ಸ -ಮ್ಬ॑ಭೂವ  ಸ॒ನಿಭ್ಯ॒  ಆ  ।
ಅ॒ರಾ॒ತೀ॒ವಾ  ಚಿ॑ದದ್ರಿ॒ವೋ -ಽನು॑  ನೌ  ಶೂರ  ಮಗ್ಂಸತೈ
ಭ॒ದ್ರಾ  ಇನ್ದ್ರ॑ಸ್ಯ  ರಾ॒ತಯಃ॑  ॥  ಅ॒ಭಿ  ಕ್ರತ್ವೇ᳚ನ್ದ್ರ
ಭೂ॒ರಧ॒  ಜ್ಮನ್ನ  ತೇ॑  ವಿವ್ಯಮ್ಮಹಿ॒ಮಾನ॒ಗ್ಂ॒
ರಜಾಗ್ಂ॑ಸಿ  ।  ಸ್ವೇನಾ॒  ಹಿ  ವೃ॒ತ್ರಗ್ಂ  ಶವ॑ಸಾ  ಜ॒ಘನ್ಥ॒
ನ  ಶತ್ರು॒ರನ್ತಂ॑ -ವಿಁವಿದ -ದ್ಯು॒ಧಾ  ತೇ᳚  ॥  41 ॥
(ವಿ॒ವಿ॒ದ॒ -ದ್ - ದ್ವೇ  ಚ॑ ) (ಅ . 15)

ನಮೋ॒  ರಾಜ್ಞೇ॒  ನಮೋ॒  ವರು॑ಣಾಯ॒  ನಮೋ -ಽಶ್ವಾ॑ಯ॒  ನಮಃ॑
ಪ್ರ॒ಜಾಪ॑ತಯೇ॒  ನಮೋ -ಽಧಿ॑ಪತ॒ಯೇ
ಽಧಿ॑ಪತಿರ॒ಸ್ಯಧಿ॑ಪತಿ -ಮ್ಮಾ  ಕು॒ರ್ವಧಿ॑ಪತಿರ॒ಹ -
ಮ್ಪ್ರ॒ಜಾನಾ᳚ -ಮ್ಭೂಯಾಸ॒ -ಮ್ಮಾ -ನ್ಧೇ॑ಹಿ॒  ಮಯಿ॑
ಧೇಹ್ಯು॒ಪಾಕೃ॑ತಾಯ॒  ಸ್ವಾಹಾ  ಽಽಲ॑ಬ್ಧಾಯ॒  ಸ್ವಾಹಾ॑
ಹು॒ತಾಯ॒  ಸ್ವಾಹಾ᳚  ॥  42 ॥
(ನಮ॒  – ಏಕಾ॒ನ್ನ  ತ್ರಿ॒ಗ್ಂ॒ಶತ್ ) (ಅ . 16)



ಮ॒ಯೋ॒ಭೂರ್ವಾತೋ॑  ಅ॒ಭಿ  ವಾ॑ತೂ॒ಸ್ರಾ
ಊರ್ಜ॑ಸ್ವತೀ॒ರೋಷ॑ಧೀ॒ರಾ  ರಿ॑ಶನ್ತಾಮ್  ।
ಪೀವ॑ಸ್ವತೀರ್ಜೀ॒ವಧ॑ನ್ಯಾಃ  ಪಿಬನ್ತ್ವವ॒ಸಾಯ॑
ಪ॒ದ್ವತೇ॑  ರುದ್ರ  ಮೃಡ  ॥  ಯಾ -ಸ್ಸರೂ॑ಪಾ॒  ವಿರೂ॑ಪಾ॒
ಏಕ॑ರೂಪಾ॒  ಯಾಸಾ॑ಮ॒ಗ್ನಿರಿಷ್ಟ್ಯಾ॒  ನಾಮಾ॑ನಿ॒  ವೇದ॑  ।
ಯಾ  ಅಙ್ಗಿ॑ರಸ॒ಸ್ತಪ॑ಸೇ॒ಹ  ಚ॒ಕ್ರುಸ್ತಾಭ್ಯಃ॑
ಪರ್ಜನ್ಯ॒  ಮಹಿ॒  ಶರ್ಮ॑  ಯಚ್ಛ  ॥  ಯಾ  ದೇ॒ವೇಷು॑
ತ॒ನುವ॒ಮೈರ॑ಯನ್ತ॒  ಯಾಸಾ॒ಗ್ಂ॒  ಸೋಮೋ॒  ವಿಶ್ವಾ॑
ರೂ॒ಪಾಣಿ॒  ವೇದ॑  ।  ತಾ  ಅ॒ಸ್ಮಭ್ಯ॒ -ಮ್ಪಯ॑ಸಾ॒
ಪಿನ್ವ॑ಮಾನಾಃ  ಪ್ರ॒ಜಾವ॑ತೀರಿನ್ದ್ರ  [ ] 43

ಗೋ॒ಷ್ಠೇ  ರಿ॑ರೀಹಿ  ॥  ಪ್ರ॒ಜಾಪ॑ತಿ॒ರ್ಮಹ್ಯ॑ಮೇ॒ತಾ
ರರಾ॑ಣೋ॒  ವಿಶ್ವೈ᳚ರ್ದೇ॒ವೈಃ  ಪಿ॒ತೃಭಿ॑ -ಸ್ಸಂ 
ವಿಁದಾ॒ನಃ  ।  ಶಿ॒ವಾ -ಸ್ಸ॒ತೀರುಪ॑  ನೋ  ಗೋ॒ಷ್ಠಮಾ -
ಽಕ॒ಸ್ತಾಸಾಂ᳚ -ವಁ॒ಯ -ಮ್ಪ್ರ॒ಜಯಾ॒  ಸಗ್ಂ  ಸ॑ದೇಮ  ॥  ಇ॒ಹ
ಧೃತಿ॒ -ಸ್ಸ್ವಾಹೇ॒ಹ  ವಿಧೃ॑ತಿ॒ -ಸ್ಸ್ವಾಹೇ॒ಹ  ರನ್ತಿ॒ -
ಸ್ಸ್ವಾಹೇ॒ಹ  ರಮ॑ತಿ॒ -ಸ್ಸ್ವಾಹಾ॑  ಮ॒ಹೀಮೂ॒  ಷು 1
ಸು॒ತ್ರಾಮಾ॑ಣಂ 2 ॥  44 ॥
(ಇ॒ನ್ದ್ರಾ॒  – ಷ್ಟಾತ್ರಿಗ್ಂ॑ಶಚ್ಚ ) (ಅ . 17)

ಕಿಗ್ಗ್  ಸ್ವಿ॑ದಾಸೀ -ತ್ಪೂ॒ರ್ವಚಿ॑ತ್ತಿಃ॒  ಕಿಗ್ಗ್ 
ಸ್ವಿ॑ದಾಸೀ -ದ್ಬೃ॒ಹದ್ವಯಃ॑  ।  ಕಿಗ್ಗ್  ಸ್ವಿ॑ದಾಸೀ -
ತ್ಪಿಶಙ್ಗಿ॒ಲಾ  ಕಿಗ್ಗ್  ಸ್ವಿ॑ದಾಸೀ -ತ್ಪಿಲಿಪ್ಪಿ॒ಲಾ  ॥
ದ್ಯೌರಾ॑ಸೀ -ತ್ಪೂ॒ರ್ವಚಿ॑ತ್ತಿ॒ರಶ್ವ॑  ಆಸೀ -
ದ್ಬೃ॒ಹದ್ವಯಃ॑  ।  ರಾತ್ರಿ॑ರಾಸೀ -ತ್ಪಿಶಙ್ಗಿ॒ಲಾ
ಽವಿ॑ರಾಸೀ -ತ್ಪಿಲಿಪ್ಪಿ॒ಲಾ  ॥  ಕ -ಸ್ಸ್ವಿ॑ದೇಕಾ॒ಕೀ
ಚ॑ರತಿ॒  ಕ  ಉ॑  ಸ್ವಿಜ್ಜಾಯತೇ॒  ಪುನಃ॑  ।  ಕಿಗ್ಗ್ 
ಸ್ವಿ॑ದ್ಧಿ॒ಮಸ್ಯ॑  ಭೇಷ॒ಜ -ಙ್ಕಿಗ್ಗ್  ಸ್ವಿ॑ದಾ॒ವಪ॑ನ -
ಮ್ಮ॒ಹತ್  ॥  ಸೂರ್ಯ॑  ಏಕಾ॒ಕೀ  ಚ॑ರತಿ  [ ] 45

ಚ॒ನ್ದ್ರಮಾ॑  ಜಾಯತೇ॒  ಪುನಃ॑  ।  ಅ॒ಗ್ನಿರ್ -ಹಿ॒ಮಸ್ಯ॑
ಭೇಷ॒ಜ -ಮ್ಭೂಮಿ॑ರಾ॒ವಪ॑ನ -ಮ್ಮ॒ಹತ್  ॥  ಪೃ॒ಚ್ಛಾಮಿ॑
ತ್ವಾ॒  ಪರ॒ಮನ್ತ॑ -ಮ್ಪೃಥಿ॒ವ್ಯಾಃ  ಪೃ॒ಚ್ಛಾಮಿ॑  ತ್ವಾ॒
ಭುವ॑ನಸ್ಯ॒  ನಾಭಿ᳚ಮ್  ।  ಪೃ॒ಚ್ಛಾಮಿ॑  ತ್ವಾ॒  ವೃಷ್ಣೋ॒
ಅಶ್ವ॑ಸ್ಯ॒  ರೇತಃ॑  ಪೃ॒ಚ್ಛಾಮಿ॑  ವಾ॒ಚಃ  ಪ॑ರ॒ಮಂ -
ವ್ಯೋಁ॑ಮ  ॥  ವೇದಿ॑ಮಾಹುಃ॒  ಪರ॒ಮನ್ತ॑ -ಮ್ಪೃಥಿ॒ವ್ಯಾ
ಯ॒ಜ್ಞಮಾ॑ಹು॒  ರ್ಭುವ॑ನಸ್ಯ॒  ನಾಭಿ᳚ಮ್  ।
ಸೋಮ॑ಮಾಹು॒ರ್ವೃಷ್ಣೋ॒  ಅಶ್ವ॑ಸ್ಯ॒  ರೇತೋ॒  ಬ್ರಹ್ಮೈ॒ವ
ವಾ॒ಚಃ  ಪ॑ರ॒ಮಂ -ವ್ಯೋಁ॑ಮ  ॥  46 ॥
(ಸೂರ್ಯ॑  ಏಕಾ॒ಕೀ  ಚ॑ರತಿ॒  – ಷಟ್ಚ॑ತ್ವಾರಿಗ್ಂಶಚ್ಚ ) (
ಅ . 18)



ಅಬೇಂ॒  ಅಬಾಂ॒ಲ್ಯಮ್ಬಿ॑ಕೇ॒  ನ  ಮಾ॑  ನಯತಿ॒  ಕಶ್ಚ॒ನ  ।
ಸ॒ಸಸ್ತ್ಯ॑ಶ್ವ॒ಕಃ  ॥  ಸುಭ॑ಗೇ॒  ಕಾಮ್ಪೀ॑ಲವಾಸಿನಿ
ಸುವ॒ರ್ಗೇ  ಲೋ॒ಕೇ  ಸ -ಮ್ಪ್ರೋರ್ಣ್ವಾ॑ಥಾಮ್  ।  ಆ -
ಽಹಮ॑ಜಾನಿ  ಗರ್ಭ॒ಧಮಾ  ತ್ವಮ॑ಜಾಸಿ  ಗರ್ಭ॒ಧಮ್  ॥  ತೌ  ಸ॒ಹ
ಚ॒ತುರಃ॑  ಪ॒ದ -ಸ್ಸ -ಮ್ಪ್ರ  ಸಾ॑ರಯಾವಹೈ  ॥  ವೃಷಾ॑  ವಾಗ್ಂ
ರೇತೋ॒ಧಾ  ರೇತೋ॑  ದಧಾ॒ತೂ -ಥ್ಸ॒ಕ್ಥ್ಯೋ᳚ರ್ಗೃ॒ದ -
ನ್ಧೇ᳚ಹ್ಯ॒ಞ್ಜಿಮುದ॑ಞ್ಜಿ॒ಮನ್ವ॑ಜ  ।  ಯ -ಸ್ಸ್ತ್ರೀ॒ಣಾ -
ಞ್ಜೀ॑ವ॒ಭೋಜ॑ನೋ॒  ಯ  ಆ॑ಸಾ - [ಯ  ಆ॑ಸಾಮ್ , ಬಿ॒ಲ॒ಧಾವ॑ನಃ  । ] 47

-ಮ್ಬಿಲ॒ಧಾವ॑ನಃ  ।  ಪ್ರಿ॒ಯ -ಸ್ಸ್ತ್ರೀ॒ಣಾಮ॑ಪೀ॒ಚ್ಯಃ॑  ॥
ಯ  ಆ॑ಸಾ -ಙ್ಕೃ॒ಷ್ಣೇ  ಲಖ್ಷ್ಮ॑ಣಿ॒  ಸರ್ದಿ॑ಗೃದಿ -
ಮ್ಪ॒ರಾವ॑ಧೀತ್  ॥  ಅಬೇಂ॒  ಅಬಾಂ॒ಲ್ಯಮ್ಬಿ॑ಕೇ॒  ನ  ಮಾ॑
ಯಭತಿ॒  ಕಶ್ಚ॒ನ  ।  ಸ॒ಸಸ್ತ್ಯ॑ಶ್ವ॒ಕಃ  ॥  ಊ॒ರ್ಧ್ವಾ -
ಮೇ॑ನಾ॒ಮುಚ್ಛ್ರ॑ಯತಾ -ದ್ವೇಣುಭಾ॒ರ -ಙ್ಗಿ॒ರಾವಿ॑ವ  ।
ಅಥಾ᳚ಸ್ಯಾ॒  ಮದ್ಧ್ಯ॑ಮೇಧತಾಗ್ಂ  ಶೀ॒ತೇ  ವಾತೇ॑
ಪು॒ನನ್ನಿ॑ವ  ॥  ಅಬೇಂ॒  ಅಬಾಂ॒ಲ್ಯಮ್ಬಿ॑ಕೇ॒  ನ  ಮಾ॑  ಯಭತಿ॒
ಕಶ್ಚ॒ನ  ।  ಸ॒ಸಸ್ತ್ಯ॑ಶ್ವ॒ಕಃ  ॥  ಯದ್ಧ॑ರಿ॒ಣೀ
ಯವ॒ಮತ್ತಿ॒  ನ  [ ] 48

ಪು॒ಷ್ಟ -ಮ್ಪ॒ಶು  ಮ॑ನ್ಯತೇ  ।  ಶೂ॒ದ್ರಾ  ಯದರ್ಯ॑ಜಾರಾ॒  ನ
ಪೋಷಾ॑ಯ  ಧನಾಯತಿ  ॥  ಅಬೇಂ॒  ಅಬಾಂ॒ಲ್ಯಮ್ಬಿ॑ಕೇ॒  ನ  ಮಾ॑
ಯಭತಿ॒  ಕಶ್ಚ॒ನ  ।  ಸ॒ಸಸ್ತ್ಯ॑ಶ್ವ॒ಕಃ  ॥  ಇ॒ಯಂ -ಯಁ॒ಕಾ
ಶ॑ಕುನ್ತಿ॒ಕಾ  ಽಽಹಲ॒ಮಿತಿ॒  ಸರ್ಪ॑ತಿ  ।  ಆಹ॑ತ -ಙ್ಗ॒ಭೇ
ಪಸೋ॒  ನಿ  ಜ॑ಲ್ಗುಲೀತಿ॒  ಧಾಣಿ॑ಕಾ  ॥  ಅಬೇಂ॒
ಅಬಾಂ॒ಲ್ಯಮ್ಬಿ॑ಕೇ॒  ನ  ಮಾ॑  ಯಭತಿ॒  ಕಶ್ಚ॒ನ  ।
ಸ॒ಸಸ್ತ್ಯ॑ಶ್ವ॒ಕಃ  ॥  ಮಾ॒ತಾ  ಚ॑  ತೇ  ಪಿ॒ತಾ  ಚ॒  ತೇ -ಽಗ್ರಂ॑
-ವೃಁ॒ಖ್ಷಸ್ಯ॑  ರೋಹತಃ  ।  49

ಪ್ರ  ಸು॑ಲಾ॒ಮೀತಿ॑  ತೇ  ಪಿ॒ತಾ  ಗ॒ಭೇ
ಮು॒ಷ್ಟಿಮ॑ತಗ್ಂಸಯತ್  ॥  ದ॒ಧಿ॒ಕ್ರಾವ್ .ಣ್ಣೋ॑  ಅಕಾರಿಷ -
ಞ್ಜಿ॒ಷ್ಣೋರಶ್ವ॑ಸ್ಯ  ವಾ॒ಜಿನಃ॑  ।  ಸುರ॒ಭಿ  ನೋ॒  ಮುಖಾ॑
ಕರ॒ -ತ್ಪ್ರಣ॒  ಆಯೂಗ್ಂ॑ಷಿ  ತಾರಿಷತ್  ॥  ಆಪೋ॒  ಹಿ  ಷ್ಠಾ
ಮ॑ಯೋ॒ಭುವ॒ಸ್ತಾ  ನ॑  ಊ॒ರ್ಜೇ  ದ॑ಧಾತನ  ।  ಮ॒ಹೇರಣಾ॑ಯ॒
ಚಖ್ಷ॑ಸೇ  ॥  ಯೋ  ವ॑ -ಶ್ಶಿ॒ವತ॑ಮೋ॒  ರಸ॒ಸ್ತಸ್ಯ॑
ಭಾಜಯತೇ॒ಹ  ನಃ॑  ।  ಉ॒ಶ॒ತೀರಿ॑ವ  ಮಾ॒ತರಃ॑  ॥  ತಸ್ಮಾ॒  ಅರ॑ -
ಙ್ಗಮಾಮ  ವೋ॒  ಯಸ್ಯ॒  ಖ್ಷಯಾ॑ಯ॒  ಜಿನ್ವ॑ಥ  ।  ಆಪೋ॑
ಜ॒ನಯ॑ಥಾ  ಚ  ನಃ  ॥  50 ॥
(ಆ॒ಸಾ॒  – ಮತ್ತಿ॒  ನ  – ರೋ॑ಹತೋ॒  – ಜಿನ್ವ॑ಥ  –
ಚ॒ತ್ವಾರಿ॑  ಚ ) (ಅ . 19)



ಭೂರ್ಭುವ॒ -ಸ್ಸುವ॒ರ್ವಸ॑ವಸ್ತ್ವಾ  ಽಞ್ಜನ್ತು
ಗಾಯ॒ತ್ರೇಣ॒  ಛನ್ದ॑ಸಾ  ರು॒ದ್ರಾಸ್ತ್ವಾ᳚  ಽಞ್ಜನ್ತು॒
ತ್ರೈಷ್ಟು॑ಭೇನ॒  ಛನ್ದ॑ಸಾ , ಽಽದಿ॒ತ್ಯಾಸ್ತ್ವಾ᳚ -
ಽಞ್ಜನ್ತು॒  ಜಾಗ॑ತೇನ॒  ಛನ್ದ॑ಸಾ॒  ಯ -ದ್ವಾತೋ॑  ಅ॒ಪೋ
ಅಗ॑ಮ॒ದಿನ್ದ್ರ॑ಸ್ಯ  ತ॒ನುವ॑ -ಮ್ಪ್ರಿ॒ಯಾಮ್  ।  ಏ॒ತಗ್ಗ್ 
ಸ್ತೋ॑ತರೇ॒ತೇನ॑  ಪ॒ಥಾ  ಪುನ॒ರಶ್ವ॒ಮಾ  ವ॑ರ್ತಯಾಸಿ  ನಃ  ॥
ಲಾಜೀ (3)-ಞ್ಛಾಚೀ (3)ನ್  ಯಶೋ॑  ಮ॒ಮಾ (4) ।  ಯ॒ವ್ಯಾಯೈ॑
ಗ॒ವ್ಯಾಯಾ॑  ಏ॒ತ -ದ್ದೇ॑ವಾ॒
ಅನ್ನ॑ಮತ್ತೈ॒ತದನ್ನ॑ಮದ್ಧಿ  ಪ್ರಜಾಪತೇ  ॥
ಯು॒ಞ್ಜನ್ತಿ॑  ಬ್ರ॒ದ್ಧ್ನ -ಮ॑ರು॒ಷ -ಞ್ಚರ॑ನ್ತ॒ -ಮ್ಪರಿ॑
ತ॒ಸ್ಥುಷಃ॑  ।  ರೋಚ॑ನ್ತೇ  ರೋಚ॒ನಾ  ದಿ॒ವಿ  ॥
ಯು॒ಞ್ಜನ್ತ್ಯ॑ಸ್ಯ॒  ಕಾಮ್ಯಾ॒  ಹರೀ॒  ವಿಪ॑ಖ್ಷಸಾ॒  ರಥೇ᳚
।  ಶೋಣಾ॑  ಧೃ॒ಷ್ಣೂ  ನೃ॒ವಾಹ॑ಸಾ  ॥  ಕೇ॒ತು -
ಙ್ಕೃ॒ಣ್ವನ್ನ॑ಕೇ॒ತವೇ॒  ಪೇಶೋ॑  ಮರ್ಯಾ  ಅಪೇ॒ಶಸೇ᳚  ।
ಸಮು॒ಷದ್ಭಿ॑ರಜಾಯಥಾಃ  ॥  51 ॥
(ಬ್ರ॒ದ್ಧ್ನಂ  – ಪಞ್ಚ॑ವಿಗ್ಂಶತಿಶ್ಚ ) (ಅ . 20)

ಪ್ರಾ॒ಣಾಯ॒  ಸ್ವಾಹಾ᳚  ವ್ಯಾ॒ನಾಯ॒  ಸ್ವಾಹಾ॑  ಽಪಾ॒ನಾಯ॒
ಸ್ವಾಹಾ॒  ಸ್ನಾವ॑ಭ್ಯ॒ -ಸ್ಸ್ವಾಹಾ॑  ಸನ್ತಾ॒ನೇಭ್ಯ॒ -
ಸ್ಸ್ವಾಹಾ॒  ಪರಿ॑ಸನ್ತಾನೇಭ್ಯ॒ -ಸ್ಸ್ವಾಹಾ॒
ಪರ್ವ॑ಭ್ಯ॒ -ಸ್ಸ್ವಾಹಾ॑  ಸ॒ಧಾನ್ನೇ᳚ಭ್ಯ॒ -ಸ್ಸ್ವಾಹಾ॒
ಶರೀ॑ರೇಭ್ಯ॒ -ಸ್ಸ್ವಾಹಾ॑  ಯ॒ಜ್ಞಾಯ॒  ಸ್ವಾಹಾ॒
ದಖ್ಷಿ॑ಣಾಭ್ಯ॒ -ಸ್ಸ್ವಾಹಾ॑  ಸುವ॒ರ್ಗಾಯ॒  ಸ್ವಾಹಾ॑
ಲೋ॒ಕಾಯ॒  ಸ್ವಾಹಾ॒  ಸರ್ವ॑ಸ್ಮೈ॒  ಸ್ವಾಹಾ᳚  ॥  52 ॥
(ಪ್ರಾ॒ಣಾಯಾ॒  – ಷ್ಟಾವಿಗ್ಂ॑ಶತಿಃ ) (ಅ . 21)

ಸಿ॒ತಾಯ॒  ಸ್ವಾಹಾ  ಽಸಿ॑ತಾಯ॒  ಸ್ವಾಹಾ॒  ಽಭಿಹಿ॑ತಾಯ॒
ಸ್ವಾಹಾ  ಽನ॑ಭಿಹಿತಾಯ॒  ಸ್ವಾಹಾ॑  ಯು॒ಕ್ತಾಯ॒  ಸ್ವಾಹಾ
ಽಯು॑ಕ್ತಾಯ॒  ಸ್ವಾಹಾ॒  ಸುಯು॑ಕ್ತಾಯ॒  ಸ್ವಾಹೋ  -
ದ್ಯು॑ಕ್ತಾಯ॒  ಸ್ವಾಹಾ॒  ವಿಮು॑ಕ್ತಾಯ॒  ಸ್ವಾಹಾ॒
ಪ್ರಮು॑ಕ್ತಾಯ॒  ಸ್ವಾಹಾ॒  ವಞ್ಚ॑ತೇ॒  ಸ್ವಾಹಾ॑
ಪರಿ॒ವಞ್ಚ॑ತೇ॒  ಸ್ವಾಹಾ॑  ಸಂ॒ ವಁಞ್ಚ॑ತೇ॒  ಸ್ವಾಹಾ॑
ಽನು॒ವಞ್ಚ॑ತೇ॒  ಸ್ವಾಹೋ॒ –ದ್ವಞ್ಚ॑ತೇ॒  ಸ್ವಾಹಾ॑  ಯ॒ತೇ
ಸ್ವಾಹಾ॒  ಧಾವ॑ತೇ॒  ಸ್ವಾಹಾ॒  ತಿಷ್ಠ॑ತೇ॒  ಸ್ವಾಹಾ॒
ಸರ್ವ॑ಸ್ಮೈ॒  ಸ್ವಾಹಾ᳚  ॥  53 ॥
(ಸಿ॒ತಾಯಾ॒  – ಷ್ಟಾತ್ರಿಗ್ಂ॑ಶತ್ ) (ಅ . 22)

(ಬೃಹ॒ಸ್ಪತಿ॒ -ಶ್ಶ್ರ –ದ್ಯ॒ಥಾ  ವಾ  – ಋ॒ಖ್ಷಾ  ವೈ  –
ಪ್ರ॒ಜಾಪ॑ತಿ॒ರ್ಯೇನ॑ಯೇನ॒  – ದ್ವೇ  ವಾವ  ದೇ॑ವಸ॒ತ್ರೇ  –
ಆ॑ದಿ॒ತ್ಯಾ  ಅ॑ಕಾಮಯನ್ತ  ಸುವ॒ರ್ಗಂ  – ವಁಸಿ॑ಷ್ಠಃ  – ಸಂ 
ವಁಥ್ಸ॒ರಾಯ॑  -ಸುರ್ವ॒ರ್ಗಂ -ಯೇಁ  ಸ॒ತ್ರಂ  –



ಬ್ರ॑ಹ್ಮವಾ॒ದಿನೋ॑ -ಽತಿರಾ॒ತ್ರೋ  – ಜ್ಯೋತಿ॑ಷ್ಟೋಮಂ  –
ಮೇ॒ಷಃ  – ಕೂಪ್ಯಾ᳚ಭ್ಯೋ॒  – ಽದ್ಭ್ಯೋ  – ಯೋ  – ನಮೋ॑  – ಮಯೋ॒ಭೂಃ
– ಕಿಗ್ಗ್  ಸ್ವಿ॒ದ  – ಮ್ಬೇ॒  – ಭೂಃ  – ಪ್ರಾ॒ಣಾಯ॑  – ಸಿ॒ತಾಯ॒  –
ದ್ವಾವಿಗ್ಂ॑ಶತಿಃ )

(ಬೃಹ॒ಸ್ಪತಿಃ॒  – ಪ್ರತಿ॑  ತಿಷ್ಠನ್ತಿ॒  – ವೈ
ದ॑ಶರಾ॒ತ್ರೇಣ॑  – ಸುವ॒ರ್ಗಂ  – ಯೋಁ  ಅರ್ವ॑ನ್ತಂ॒  – ಭೂ  –
ಸ್ತ್ರಿಪ॑ಞ್ಚಾ॒ಶತ್ )

(ಬೃಹ॒ಸ್ಪತಿ॒ , ಸ್ಸರ್ವ॑ಸ್ಮೈ॒  ಸ್ವಾಹಾ᳚ )

॥  ಹರಿಃ॑  ಓಮ್  ॥

॥  ಕೃಷ್ಣ  ಯಜುರ್ವೇದೀಯ  ತೈತ್ತಿರೀಯ  ಸಂಹಿತಾಯಾಂ
ಸಪ್ತಮಕಾಣ್ಡೇ  ಚತುರ್ಥಃ  ಪ್ರಶ್ನ -ಸ್ಸಮಾಪ್ತಃ  ॥

